
 Akpe na wò, Nɔviŋutsu Borders. Mina míatsi tre esime míawɔ
gbedodoɖa. Mebia ɖokuinye se be ameka sie biabia aɖe le fiẽ

sia, si akɔ eƒe asiwo ɖe dzi agblɔ be, “Aƒetɔ, nyee mahã”? Azɔ mina
míabɔbɔ míaƒe tawo.
2 Mía Fofo Dziƒoʋĩtɔ, esi míele ha ma sem be, “Aƒetɔ, mexɔe se,”
míate ŋu asusu ɣe—ɣeyiɣi geɖewo, le xexeame godoo, mese ha ma
le gbegbɔgblɔ geɖewo me, “Aƒetɔ, mexɔe se.” Xɔe Se Ko. Eye, Fofo,
míele gbe dom ɖa be wòanye nusi awu hadzidzi na mí le zã sia me
eye wòazu nu ŋutɔŋutɔ. Na be xɔse gãa ɖe nanɔ mía si ɖe Dziwò fiẽ
sia.
3 Ke azɔ míele gbe dom ɖa ɖe hame sue sia ta, eƒe kplɔla, mía
Nɔviŋutsu Fuller, Wò subɔla, nɔviŋutsu aɖe si dzi míeka ɖo. Eye
míele gbe dom ɖa ɖe eƒe ƒome la ta, eƒe dɔwɔlawo le afisia, subɔlawo,
xɔnuviwo, kple amesiwo katã gena ɖe agbo gã siawo me. Míedo gbe
ɖa, Aƒetɔ, be wòanye kekelidzɔƒe aɖe ɖaa na Yesu Kristo.
4 Yra nɔvi osɔfo siwo katã le afisia le zã sia me, amesiwo gena ɖe
eme gadoa go kpli mí, le mɔ la katã dzi. Míele gbe dom ɖa, Fofo, be
Nàyra wo le agbɔsɔsɔ me.
5 Eye míebia, fiẽ sia, be míakpɔ Wò Anyinɔnɔ ƒe tɔtrɔkɔɖi bubu ɖe
mía dzi. Míele hiã me, Aƒetɔ. Míehiã Wò. Míele hiã me ɖaasi elabena
aʋagbedzi míele le afisia, Aƒetɔ, afisi wòle be woawɔ nyametsotsowo
le. Eye míele gbe dom ɖa, Fofo, be Nàdo ŋusẽ mí atraɖie kple Wò
Anyinɔnɔ. Ewɔ nu geɖee na mí ale gbegbe, be míanya bena Èli kpli
mí. Ɖe Ɖokuiwò fia azɔ ko, Aƒetɔ, ekema ade dzi ƒo na mí be míaɖe
zɔ yi ŋgɔ. Yɔ dɔ dɔnɔwo kple fukpelawo. Ɖe amesiwo bu la. De dzi ƒo
na amesiwo ƒo dzi ɖe le. Xɔ ŋutikɔkɔe na Ɖokuiwò. Míebiae le Yesu
ƒe Ŋkɔ me. Amen.

Miate ŋu anɔ anyi.
6 Mexɔe se be Dawid ye gblɔ kpɔ be, “Dzi dzɔm esime wogblɔ nam
bena, ‘Mina míayi Aƒetɔ la ƒe me.’”
7 Billy gblɔ, ɣeyiɣia ɖe va yi, be, “Ɖeɖi mewɔ sigbe ɖeɖi le ŋuwò
tem oa, papa?”
8 Megblɔ be, “Ẽ. Ɖeɖi tea ŋunye nye agbea katã.” Eva ɖo afia ɖe
gbegbe be eva mãm.

9 Mede asi tame bubu me be, “Enyo, mele amegã kum akpa. Ele
be magbɔdzɔ eme vie.” Emegbe ame aɖe va, axɔ abe ƒe blaenyi alo
blaasieke ene, si ke le dzo lém ko le dukɔa me, exɔ nye ƒe ƒe teƒe eve
kloe, mienya. Mesusu be, “Míatɔwo! Ŋu kpem le ɖokuinye ŋu.”
10 Le agbadɔ me le aƒe ɖaa la, atsu kple asi tsitsia suea ɖewo li
siwo ƒe ŋkɔe nye Kidd, wotsona Ohio afima vana. Azɔ, woa kple
eve wole eme, nyuie le afima, woxɔ ƒe blaenyi vɔ atɔ̃ alo blaenyi
vɔ enyi. Ke wotsi ale gbegbe be womagate ŋu ayi hamewo me akpa
o, elabena woƒe…Gbe megale wo si kakaka o. Gake minya nusi
wowɔnaa? Kuɖe nyaƒoka ɖesiaɖe ŋu…Nyɔnu tsitsi sue sia dzra eƒe ga
ɖo heƒle nyalémɔ̃ aɖe. Ke ale wòxɔ nyaƒoka. Meɖo nyaƒokawo ɖoɖee.
Eye wòatsɔ nyaƒoka siawo, ahayi dɔyɔƒewo, afisiafi si wòate ŋu ada
nyalémɔ̃ sia ɖo, eya kple srɔãŋutsu sue tsitsi la, woanɔ nyaƒoka mawo
ƒom. Eye emegbe maɖo gbedodoɖa takuvi babla gãa ɖe ɖoɖee si—
si ta medo gbe ɖa ɖo. Eye zi ɖeka le ɣeyiɣia ɖe me la, “Nɔviŋutsu
Willie, gbedodoɖa takuviwo gavɔ asinye ake.” Ke ale ne mekpɔ wo
la, wòva hamea me, kple ɖa ɣi sue, dziwui sue aɖe; eye ŋutsua nye,
amevime sue aɖe.

Anɔ ƒe ene alo atɔ̃ esi va yi, esime menɔ…
11 Ekae nye teƒe si le afima ƒe ŋkɔ le Ohio, afisi wowɔna takpekpegã
ma le ƒe sia ƒe? Woyɔnɛ be Chautauqua. Gake meŋlɔ be fifia.
Ele anyigba mawo dzi le afima. Gake ekae nye du la ƒe—ƒe ŋkɔ,
nyemagate ŋu aɖo ŋku dzi o. [Nɔviŋutsua ɖe gblɔ be, “Franklin.”
Nɔvinyɔnu aɖe gblɔ be, “Miami, si gogo Middletown.”—Tala.] Azɔ,
enye, miete ɖe eŋu tututu azɔ. Amea ɖe gblɔ be míetso eme to Miami
yi. [Nɔviŋutsu la gagblɔ ake be, “Franklin.”] Eye ete ɖe Franklin ŋu.
Ɛ.̃ Ele teƒe. Tututu le…mexɔe se be ele domedome na Franklin…
[Nɔviŋutsu eve gblɔ be, “Middletown.”] Middletown. Yee ma. Ema
sɔ gbe. Ekema, ele teƒe, Middletown, le tɔ la nu, ale le Chautauqua
ƒe anyigba dzi afima. Emae nye basketball, kametefefewɔƒe gã ma le
afima.
12 Eye nɔviŋutsu sia, oo, menya wo ƒe geɖewoe si, eye Nɔviŋutsu
Kidd sue la nye, oo, Mesusu be exɔ ƒe blaenyi esime wokɔe vɛ, eye
ɖɔkitawo kpɔ be eƒe aɖuɖɔxeƒedɔ la zu kansa vɔɖ̃i. Eye ale ɖeko
nutete sia bla ɖe eŋu keŋ. Enyo, wogblɔ be ele be woawɔ dɔ nɛ. Ale
esi wokoe la, “Nukaŋutie, mehiã be woawɔ dɔ nɛ o. Evɔ xoxoxo.”
Mikpɔea? Wobena, “Mɔnua ɖeke meli be woagawɔe, kura o.” Enyo,
ekplɔ ɖevi sue la va aƒe. Eye, wowɔ dɔ nɛ, ezu ametsitsi si xɔ ƒe
blaenyi. Ke ɖeko eƒe kpekpeme anɔ abe, oo, mesusu be, mede pɔŋ
alafa ɖeka hã o.
13 Ale, Aƒn. Kidd yɔ, ɖo ɖa. Ɖeko megbɔ va aƒe me tso afiaɖe
ema. Nɔviŋutsu Kidd le kukum. Eye wògblɔ be, “Edi be yeakpɔ wò,

Nɔviŋutsu Branham, hafi nà…hafi yeadzo.” Enyo, mía kple Billy
míetrɔ dze mɔ. Míexɔ gbe—gbedeasi la, zã aɖe me, anɔ abe ga ewo
ene. Míedze mɔ, esi ŋu ke, abe ga ene me ene. Elabena, le ŋufɔke ŋdɔ
ga wuieve me la, ele be magadzo ake. Eye esusɔ vie míakaka míaƒe
ʋu ƒe tayawo, esi míeyina ɖe afima.
14 Ametsitsi sue, wokɔe yi afima esi meva ɖo afima. Eye woda
dziwui sue aɖe ɖe eƒe abɔta, hebɔbɔ nɔ afima abe tɔgbuigã tsitsi aɖe
ene. Ɖeko wòwɔ nane nam. Eye esi meyi ɖakpɔe la, eɖe ŋku kpɔm.
15 Aƒenɔ tsitsi bubu nɔ anyi ɖe afima, esi nye eƒe hamea ƒe hamevi
ɖeka tso esime wòɖe gbeƒã le towo dzi, kɔƒe nutowo me le Kentucky,
afisi nyɔnua nyãna nu le xɔna peni wuiatɔ̃ gbeɖeka, be wòadɔ srɔã
ɖe gbedzi be wòaɖe gbe ƒã Nyanyui la. Ema anɔ ƒe ewo aɖewo hafi
woava dzim; enɔ gbeƒã ɖem Gbedeasi la! Eye wòɖe ŋku kpɔm, eye
wòyɔ “mamaa,” ke exɔ ƒe blaenyi. Ke eya xɔ to ƒe blaasieke ŋu. Eye
ale wògblɔ be, “Mama, efu ɣie abe sno ene.”
16 Mesusu be, “Nenema wòle na osɔfo be wòakpɔ eƒe ƒuƒoƒea metɔa
ɖewo, le anyimlɔƒe, le afima, le kukum. ‘Mama, efu ɣie abe sno ene.’”
Ɛ̃ ɖe.

Eye wòtrɔ kpɔ megbe. Egblɔ be, “Nɔviŋutsu Branham?”
Megblɔ be, “Agoe, Nɔviŋutsu Kidd?”

17 Egblɔ be, “Enyo, mesusu be magadidi hafi Wòadɔ nye tasiaɖam
la ɖa o.” Egblɔ be, “Meyina ɖe afima, ŋdi sia.”
18 Eye megblɔ be, “Enyo ŋutɔ, Nɔviŋutsu Kidd.” Megblɔ be,
“Nenema wòle be woasee.”
19 Ke Nɔvinyɔnu Kidd sue la, ame nenie nyae, le xɔa me afisia? Ɛ̃
ɖe. Menya, oo, mia dometɔ geɖewo nya wo. Ale wògblɔ be…Egblɔ
be, “Gake, Nɔviŋutsu Willie, mèsusu be Mawu ate ŋu ayɔ dɔ papa
fifia oa?”

Megblɔ be, “Kakaɖedzitɔe, Ate ŋui.”
20 Eye wògblɔ be, “Enyo, ŋutikɔkɔe na Mawu!” Egblɔ be, “Ne Edi
be yeayɔ dɔm la,” ebena, “Me—mesɔ gbe be magawɔ dɔ ake.”

Mesusu be, “Exɔ ƒe blaenyi!”
Meyi ɖe klo dzi le afima. Ŋutega la va. Nuae nye ma.

21 Ŋkeke eve megbe la, wogakɔe yi dɔyɔƒe. Eviaŋutsuwo le
kpovitɔwo ƒe ha me le dua me afima. Womete ŋu se egɔme o.
Wogbugbɔe yi ɖɔkita gbɔ. Eye ɖɔkita ku ta me, gblɔ bena, “Ŋutsu, eƒe
dzesi aɖeke meli magate ŋu akpɔ le afiaɖeke o, azɔ, gblɔ wò ŋutinya
la nam.” Eye emegbe edi be yeakaka dɔyɔƒea. Etrɔ yi enumake kple
eƒe nyalémɔ̃ la, eyae esi gbɔna, le Gbedasi la ƒom. Ke wonɔna afima
le…Eye le afima tututu le Chautauqua kple afimawo.

22 Azɔ, kasia medze Nutrenu Adreawo gɔme ko la, abe alesi míewɔ
le Hamea ƒe Agbenɔɣi Adreawo me ene la, eyɔm nyitsɔ zãme, egblɔ
be, “Enyo, lɔlɔã, ne ɖe ga le asinye la,” ebe, “Kakaɖedzitɔe madi be
mava.”
23 Megblɔ be, “Ŋlɔ esia be, Aƒn. Kidd. Wò—wò nɔƒe la le lalam. Wò
kple papa miva.”

Egblɔ be, “Woayra wò dzi sue la!”
24 Eye ema na be mese le menye nyuie vavã, minyae, elabena wode
dzi ƒo nam. Le ƒe blaenyi vɔ atɔ̃ alo blaenyi vɔ adẽ xɔxɔ me, gake
wogale yiyim. Emegbe nyea, mele nyatoƒoe tom le afisia, esi mexɔ
ƒe blaatɔ̃ vɔ etɔ.̃ Eyata, míatɔwo, ana be nàse le ɖokuiwò me abe dzi
eɖo ƒowò.
25 Enyo, nu geɖe le mía si be míaƒo nu tso eŋu, kple ame hatsotso
lɔãme aɖe be míaƒo nu na, nukaŋutie, míate ŋu anɔ afisia zã la ƒe afã.
26 Gake ele be miayi Kwasiɖagbe suku etsɔ ŋdi azɔ. Azɔ, ele be
miaka ɖe dzi be yewowɔ esia. Ke miɖo ŋku dzi be, megblɔna kokoko
bena, enye nuvɔ̃ koŋ be nàdɔ viwòwo ɖe Kwasiɖa suku. Migawɔe
gbeɖe o. Esia nye vodada. Mikplɔ wo yi, ɣesiaɣi. Mikpɔea? Ɣesiaɣi
la miyi kpli wo. Eya…Ke ale, azɔ, ema nye etsɔ ŋdi.
27 Eyata, azɔ, ne ele be nàdokpo dɔ be, nàse, be nanɔ anyi kpli mí
ado gbe ɖa kpli mí, kple bubuawo la, ele be nàdokpoe, ele teƒe. Yi
dzi nàdokpo dɔme ko, gake mègadokpo sɔleme o. Mègadokpo sɔleme
o. Nyemana miatsi megbe kakaka be nàdokpo sɔleme o. Gake ne ele
be nàdokpo dɔ, zi ɖeka le ɣeyiɣia ɖe me la, ema mawɔ vɔ̃ o. Azɔ,
elabena, dɔ la, eya nye wò gbesiagbe bolo ko, ke, na wò la, Aƒetɔ la
do ŋugbe be yeana esia. Ale, gake, esia ya, ele be nàka ɖe dzi vavã
be yèva hamea me. Mikpɔea?
28 Mesusu be, etsɔ ŋdi la, manɔ anyi kple nɔviŋutsu wɔame bubu
kemɛ le dua me afii. Gake nyemenya eƒe ŋkɔ fifia o. Mesusu be woyɔe
be Apostoliko Hame, alo Apostolowo ƒe Hame, boŋ. Apostoliko Hame
ye. Ɖewo ma—madze si nɔviŋutsu la. Eƒe ŋkɔ mele pepa la dzi o. Gake
nye—nyemenya amesie nye nɔviŋutsu la le ɣeyiɣi sia me o. Emegbe
etsɔ zã me la, le dzigbe…[Nɔviŋutsua ɖe gblɔ be, “Macias.”—Tala.]
Taflatse? [“Nɔviŋutsu Macias.”] Nɔviŋutsu Macias. Oo, Macias. Oo,
Mexico hame la. Ele teƒea? Oo, eyae nye amesi xɔ Nɔviŋutsu Garcia
ƒe teƒe esime wòdzo le afisia? [“Esɔ gbe.”] Enyo ŋutɔ. Ema nyo ŋutɔ.
29 Magblɔ be, mexɔ lèta aɖe, le afisia ɣeyiɣi aɖe va yi, tso
vianyɔnuvi gbɔ, le dziagbe…Nɔviŋutsu Garcia, si le—le California,
ekpɔtɔ le eme ɖe asi. Eyata, meda akpe geɖe. Eye mekpɔ Nɔviŋutsu
kple Nɔvinyɔnu Garcia esime menɔ San Jose, mexɔe se be, le
Nɔviŋutsu Borders gbɔ le afima. Wole edzi nyuie. Nyemaŋlɔ zã mawo

be le afima gbeɖe o le Mexico hame sue ma me. Nyemese “Gloria a
Dios” sɔgbɔ nenema gbegbe kpɔ le nye agbea katã me o. Nyemaŋlɔ
nya ma be akpɔ o, “Gloria a Dios.”
30 [Nɔviŋutsu William ƒo nu na Nɔviŋutsu Branham—Tala.]
Míatɔwo! Akpe na wò, Nɔviŋutsu Williams. Enyo ŋutɔ. Nɔƒe alafa
wuiatɔ,̃ etsɔ ŋdi, le hame sia me. Miagblɔ be, amesiame neva, ne
mèdzo o la…Azɔ, milala vie. Anyo nam wu be makpɔ nyuie le esia
ŋu. Megblɔ nyaa ɖe si mesɔ gbe o ekem. O. Le anukwareɖiɖi katã me
la, minɔ miaƒe dɔ teƒe. Mikpɔea? Miga…Azɔ, esɔ gbe.
31 Eye egbe la mekpɔ be wo…Wokpɔ agbadɔ aɖe. Menɔ afisia le
mɔ Wuiadẽlia kple Henshaw nu. Alo, nenemae wòyɔnɛ esime menɔ
afima, le Arizona afima, anɔ ƒe blaetɔ̃ vɔ atɔ̃ esi va yi, anyigbamɔ
wɔʋuʋu xoxoea ɖe. Meyi ɖe afima afisi wonɔ, ke mɔ Wuiadẽlia kple
Henshaw ye. Menɔ afima kple amea ɖewo, Francisco, ke—ke fifia la
màgadze si teƒe ma ke akpɔ o. Wotrɔ ŋkɔa gɔ̃ hã. Mesusu be woyɔnɛ
be Buckeye Mɔ fifia.

Eye, oo, ale gbegbe nuwo trɔnae, gake Mawu ya metrɔna o.
32 Eye ale meyi ɖe afima eye mekpɔ nɔviŋutsu aɖe ɖo agbadɔ me
takpekpe aɖe. Nɔviŋutsua ɖe le afima si tu agbadɔ ɖe afima. Meyi
ɖe afima be makpɔ ɖa be mate ŋu akpɔe mahã, gake nyemekpɔe le
afiaɖeke, be magblɔ nɛ be míeva afisia be miaʋli ho kplii o. Gake,
ɖeko ame geɖe ŋutɔ le afisia!
33 Meɖo ŋku dzi be Jack Shuler. Esia anyo na mi Metodiste nɔviawo.
Esi meva afisia ɣeaɖeɣi la, menɔ Madison Square Garden, Jack nɔ
afima le—le suku kɔkɔa me. Eye—eye meyɔe vɛ. Eye megblɔ be,
“Nɔviŋutsu Jack?”

Egblɔ be, “Agoe. Nɔviŋutsu Branham yea?”
Megblɔ be, “Ɛ.̃” Megblɔ be “Mele lalam le afisia tututu le

yowòme.”
34 Eye wògblɔ be, “O.” Egblɔ be, “O. Ɖeko metsi anyi didi akpa hexɔ
game le asiwò.”
35 Eye megblɔ be, “Oo, taflatse, Nɔviŋutsu Jack.” Megblɔ be,
“Nyeme…”
36 “Ah,” egblɔ be—egblɔ be, “ema sɔ gbe, Nɔviŋutsu Branham.”
Ebe, “Ɖeko wodi be matsi anyi.”
37 Megblɔ be, “Oo, nye hatsotsoa maɖe fu na wò le afima o,
alekekee hã, Jack,” megblɔ be, “elabena tɔnyewo katã kloe nye
Pentekostetɔwo.”

Egblɔ be, “Tsã ya ɖe, tɔnyewo hã, nyee.”
Mebena, “Ɛ̃ ɖe?”

“Nukaŋutie,” egblɔ be, “kakaɖedzitɔe.” Egblɔ be, “Menye
pentekostetɔ.”
38 Megblɔ be, “Azɔ, anyo na wò wu be nàgana Bob nanya nenema
o.” Fofoae ma, minyae. Eye eya hã, nye Methodistetɔ, akuaku,
mienyae.
39 “Enyo,” egblɔ be, “Nɔviŋutsu Branham, ɖe mènya nusi—nusi
enye Pentekostetɔ oa?”

Megblɔ be, “Mesusu nenema.”
Ebe, “Eyae nye Orthodox Metodistetɔ.”

40 Ema sɔ gbe kloe, Orthodox Metodistetɔ. Ele teƒe. Ne ɖe Metodiste
hame ayi dzi kple eƒe gbedeasi la, anye ne ayi ɖe pentekoste me tẽ.
Ha—Hame vavã la wɔ nenema.
41 Gbeɖe, menye bubu mademade wò kɔmahatsɔŋkɔ ŋu ta azɔ o,
nɔviŋutsu. Mikpɔea? Elabena, pentekoste menye ɖoɖowɔha o. Wodze
agbagba be woawɔe nenema, gake kakaɖedzitɔe la wokpɔ gege.
Mikpɔea? Numetoto wònye. Ɛ̃ ɖe. Pentekoste li na Katolikotɔwo,
alo—alo Yudatɔwo, alo amesiame si xɔ…Pentekoste nye numetoto,
menye ɖoɖowɔha o.
42 Ke azɔ ne amesiame ƒe Biblia le ʋuʋu, alo le tutu la, miadi be
miaxlẽ Nya ʋeea ɖewo kplim. Medina be maxlẽ Nya la, miawo ya
ɖe? Elabena, le nuwo katã megbe la, nusi magblɔ la ate ŋu ada
ƒu, elabena ame menye. Gake nusi Eya gblɔ la mate ŋu ada ƒu o.
Mikpɔea? “Dziƒowo kple anyigba nu ava yi, gake Nye Nya mada ƒu
o.” Oo! Ɖe ema mewɔ nuku oa? Eƒe Nya mada ƒu akpɔ o. Nu dzeani
kae nye si! Eƒe Nya mada ƒu akpɔ o.
43 Azɔ mina míaxlẽ nu fiẽ sia tso eme, eye míaɖe tometi suea ɖe
tso eme, nusi medi be matsɔ abe tanya ene, ne Aƒetɔ lɔ.̃ Ele Amos ƒe
Agbalẽ me, Amos ƒe nyagblɔɖi la. Ke enɔ agbe anɔ ƒe alafa adre eye…
mesusu be anɔ abe ƒe alafa adre kple blaenyi vɔ adre ene do ŋgɔ na
Kristo ƒe vava. Mina míaʋui ɖe Amos ta 3 lia me, Aƒetɔ la ƒe Nya va
to Amos dzi. Eye me—melɔña ŋutsu sia. Wobui be enye nyagblɔɖila
suewo dometɔ ɖeka, gake Aƒetɔ la ƒe Nya le esi vavã.

Mise YEHOWA ƒe nya si wògblɔ ɖe mi, Oo Israel viwo, ɖe mi
ƒome blibo si Mekplɔ tso Egipte nyigba dzi la ŋu,
Miawo koe menya…le anyigba dzi ƒomeawo katã dome: eyata

mahe to na mi le miaƒe vodada katã ta.
Ne ame eve be yewoazɔ mɔ la, ɖe womeɖoa gbe ɖi hafi oa?
Ne nuléle mesu dzata si o la, ɖe wòxlɔña le ave mea? Ɖe

dzatavi ɖea gbe le emlɔƒe, ne mekpɔ lé nu haɖe oa?

Ɖe xevi dzona ɖe mɔ̃ dzi le anyigba ne mɔã ɖeke meli nɛ oa?
Eye ɖe mɔ̃ fena, ne naneke meɖo eme oa?
Ɖe wokua kpẽ le du me, eye vɔvɔ̃ gbea amewo ɖoɖoa? ɖe

dzɔgbevɔẽ dzɔna le du me, eye menye YEHOWA ye wɔe oa?
Elabena Yehowa…mewɔa naneke, ne meɖe eƒe tameɖoɖowo

fia eƒe dɔla nyagblɔɖilawo hafi o.
Ne dzata ɖe gbe la, amekae agbe vɔṽɔ?̃ ne Aƒetɔ MAWU ƒo nu

la, amekae agbe nyagbɔgblɔ ɖi?
44 Aƒetɔ la natsɔ Eƒe yayrawo akpe ɖe Nya siawo ŋu.
45 Eƒe ŋku sueawo anya mia finyẽ, esime ŋdɔkutsu dzatsɛa nɔ bibim
ŋdi ma eye wònɔ keklẽm ɖe eƒe ge kple ɖa ɣi la dzi, esime wòlia togbɛ
si le Samaria ƒe anyiehe gome la dzi henɔ dua tame kpɔm. Edo awu
tsɛwo boŋ, eye ʋuʋudedi bla eƒe afɔwo. Eƒe dzedzeme menyo kakaka
be woakpɔe o, gake ALE AƑETƆ GBLƆ ESI la le esi na dukɔ la.
46 Aleke gbegbe wòto vovo egbea tso míaƒe egbeŋkekea ƒe
nyanyuigbɔgblɔ gbɔe! Aleke nɔnɔme si le mía si la, to vovo na etɔe!
47 Amevi sue sia, menye ame bubua ɖeke wu Amos o, Aƒetɔ ƒe
nyagblɔɖila vavã, si xɔ Aƒetɔ ƒe Nya, na dzidzime wɔnuvɔ̃ ma! Ŋutsu
sue sia si mevɔña o la, gblɔ nya ɖi le Yeroboam evelia ŋɔli.
48 Yeroboam nye nunyala, dzeaɖaŋu, kple nugɔmesela, gake enye
trɔs̃ubɔla. Eye Yeroboam kplɔ eƒe fiaɖuƒe yi kɔkɔƒe, gake enɔ
trɔs̃ubɔsubɔ me. Ewɔe le mɔ gbegblẽ dzi. Gake fiaɖuƒe la kpɔ
dzidzedze le Yeroboam te.
49 Eye, enuenu la, dzidzedzekpɔkpɔ hea nuvɔ̃ vɛ. Ame geɖewo
kpɔna dzidzedzekpɔkpɔ abe yayrawo ene. Ate ŋu anyee be, ne míate
ŋu alée alesi dze. Gake enuenu la ekplɔa ame yina nuvɔ̃ me, hedoa
vlo Mawu.
50 Fiaɖuƒe la nɔ dzidzedze kpɔm le eƒe ŋkekewo me, eye amewo hã.
Ewɔ nubabla kple dukɔ siwo katã ƒo xlãe.
51 Eye ale gbegbe Israel tra mɔ yi nuvɔ̃ dziŋɔtɔ la me, ete ɖa
tso Mawu gbɔ, hete ɖa le Eƒe sededewo kple Eƒe ɖoɖowo gbɔ, eye
wòtra mɔ boo, yi ɖe modzegleɖoɖo me, keŋkeŋ. Nyɔnuwo nɔ tsa
ɖim le mɔdodowo dzi, le woƒe gbevuwu, nyakpɔwo me. Ŋutsuwo
nɔ yiyim, nɔ gaɖi dam henɔ aha nom. Mɔtoƒewo, míayɔe egbe, be
modzakaɖeƒewo, nɔ ʋuʋu ɖi gbadzaa le dua me.
52 Osɔfowo metsɔ ɖeke le me na nuvɔ̃ o, ɖeko wòʋu ɖi gbadza. Enye
teƒe nyakpɔa ɖe, tsaɖilawo ƒe teƒe gã aɖe, eye wòle ʋuʋu ɖi gbadzaa.
Womegakaa mo na nuvɔ̃ tso nyagblɔti dzi o. Woɖe mɔ le eŋu faa.
53 Eye esi nyagblɔɖi sia do go la, ewɔ sigbe esia mate ŋu…Eyae
lanye nu mamlea si ate ŋu ava me. Le nusi nyagblɔɖila sia gblɔ na

wo nu la, eyae lanye nu mamlea si ate ŋu adzɔ ɖe wo dzi, le alesi
wòƒo fi de dzidzime ma nu. Gake, hã, le ƒe blaatɔ̃ me la, woƒe fiaɖuƒe
la bu ɖa keŋkeŋ le anyigba dzi.
54 Mawu ɖea Eƒe Nya gblɔna. Eye Mawu ƒe Nya le abe Nuku ene.
Eye ne woƒã Esia la, ne nyagblɔɖila ma va kple Aƒetɔ ƒe Nya heɖe nya
siawo gblɔ la, ele be woava me, ne Mawu ƒe Nyawo wonye. Ne wosi
ami na—na Aƒetɔ la ƒe Nya, eye Wònye Aƒetɔ la ƒe Nya la, Ele godoo
be wòaxɔ Eƒe teƒe le Eƒe azãgbe dzi.
55 Míate ŋu Akpɔe, le ƒe akpewo megbe, wòle Eƒe teƒe xɔm egbe.
Ele be Wòawɔe, elabena Enye Aƒetɔ la ƒe Nya, eye Mate ŋu atsrɔ̃ o.
56 Amea ɖe nɔ nu ƒom nam nyitsɔ, hegblɔ be, “Mose I mele teƒe o,
kple ŋkeke adẽ ƒe nuwɔwɔ, si Wògblɔ la.”
57 Megblɔ be, “Mose I 1 ɖo (Mose I) 2 la nu vovovo sãa wonye.”
Mose I ta 1 tɔa gblɔ bena, “Le gɔmedzedzea me Mawu wɔ dziƒowo
kple anyigba,” etɔ ɖe afima. Alesi Wòwɔe, kple ɣeyiɣi si Wòwɔe la,
ema le Egbɔ. Ɛ.̃ Emegbe, “Xexeame le nyama, eye nɔnɔme meli nɛ
o,” ekema tso afima la míedze egɔme, kple nuwɔwɔ la. Gake, “Le
gɔmedzedzea me,” ɣeyiɣi nenie, míenyae o. Nuku mawo katã siwo
Wòda ɖe afima esime tsi la te ɖa la, agbe gatrɔ va anyigba dzi ake,
heyɔ anyigba dzi taŋ. Ke ne woƒã Mawu ƒe Nya la, naneke meli si ate
ŋu axe mɔ Nɛ be mava me o.
58 Eye nyagblɔɖila sue ma si mevɔña o la metso afia ɖeke o. Nu
ɖeka si wogblɔ na mí la enye be, enye lãkplɔla. Míenya amesi enye
fofoa o. Míenya amesi enye dadaa o. Míenya eƒe dzidzime aɖeke o,
naneke tso eŋu o.
59 Nenemae zi geɖe la, amesiwo Mawu dɔ ɖa la vana kpea dzie.
Wovana tso afia ɖeke o, hebuna nenema ke. Nuŋlɔɖi aɖeke meli na
mí kuɖe eŋu o, nusi dzɔ o.
60 Ameŋkuta Yeroboam sia, nye amesi kpɔ ŋusẽ gã le—le nunya
me, eye wòna dukɔ la kpɔ dzidzedze, gake hã, le nuvɔ̃ me.
61 Mebia ɖokuinye se be, ɖe míate ŋu atsɔe asɔ kple mía ŋutɔ
denyigba la vie fiẽ sia o mahã, mía ŋutɔ ƒe dukɔ la, alesi wòle nuvɔ̃
me. Ke hã, dzidzedzekpɔkpɔ li, madidi o, woaɖe amlɔkɔe dzi na mí,
nene mese. Ele eme ƒã be, amesiame ate ŋu axlẽ nu le fliawo domee
le afima, kɔdada gbɔna. Gake, kple bubuawo, nusiawo katã siwo le
edzi yim la.
62 Israel, mawunyagblɔlawo, nunɔlawo, kple dziɖuɖua gblẽ Mawu
ƒe Nya ɖi ɖe wo megbe, kple kpɔmewɔewɔwɔ. Eye numa tae dukɔ
la nɔ nɔnɔme si me wònɔ la me, togbɔ be nunɔlawo le wo si sɔgbɔ,
eye mawunyagblɔlawo sɔgbɔ wu alesi wònɔ wo si tsã. Gake wogblẽ
Mawu ƒe Nya ɖi, hedzo le Egbɔ. Eye kokoko la ɣeyiɣi ma mee, Mawu

dɔa amea ɖe ɖa tso afia ɖeke o, be wòagawò kplii ɖe eƒe mɔ dzi ake.
Amea ɖe si mevɔña o atsi tre kple Aƒetɔ ƒe Nya eye wòaʋuʋu amewo
atrɔ gbɔe va Nya la gbɔ ake.
63 Fifi laa ko mede dzesii le afisia. Meŋlɔ nane daɖe afisia, si ke
ɖewohĩ magava tɔ asi edzi ake. Ema le ta 2 lia, kpukpui 4 lia me.
Medi be maxlẽe. Miɖo to amevi sue sia alesi wòɖe esia gblɔe.

Ale YEHOWA gblɔ esi; Le Yuda ƒe nu vɔɖ̃i wɔwɔ etɔ,̃ kple…
eneawo ta, nyematsɔe akee o eyaŋuti; elabena wogbe YEHOWA
ƒe se, eye womelé eƒe ɖoɖowo me ɖe asi o, ke boŋ wona woƒe
alakpalegba siwo yome wo fofowo dze la, kplɔ wo trae:

64 Mikpɔ afisi eƒe gbedeasi la lea? Egadae ɖe eteƒe tututu, bena wote
ɖa tso Mawu ƒe Nya gbɔ. Na Biblia xlẽla ɖesiaɖe, ema wɔ be nànya
be enye nyagblɔɖila vavã. Egbugbɔ wo da ɖe Nya la me tututu, afisi
woge tso.
65 Oo, ɖewohĩ woƒe hamewo kpɔ dzidzedze. Ɖewo la xɔ nyakpɔwo
nɔ wo si. Ɖewomahĩ woƒe dua nyakpɔ wu Phoenix. Enye Samaria,
abe alesi mí katã míenya ene la, enye tsaɖilawo ƒe teƒe gã aɖe. Ekpɔtɔ
nyee, teƒe nyakpɔ aɖe.
66 Gake, hã, wote ɖa tso Mawu gbɔ. Eye Mawu dɔ gbedeasitsɔla
sia ɖe wo. Mokaka ƒe gbedeasi kae nye si tso Mawu gbɔ na wo!
Nyagblɔɖila sue sia kplɔ wo do goe.
67 Azɔ, Amos tso gbedzi va, dugã nyakpɔa ɖe me. Mewɔ yaa be eƒe
ŋku sue siwo Mawu nae to ɖe eme finyẽ esime wònɔ togbɛ la tame
o. Eya…
68 Menye abe tsaɖilaa ɖe awɔ, alo aƒenɔwo, be woagblɔ be, “Mikpɔ
nu gbogbo siwo ƒlem nyɔnuwo le ɖa o. Mikpɔ atsyã yeye siwo woda
ɖe anyime afisia ɖa,” alo menye abe alesi ŋutsua ɖewo asusui be,
“Gaɖidaƒewo, kple bubuawo, lolo ale gbegbe le dua me o,” alo le esi
woate ŋu anɔ ablɔwo ƒe dzogoewo dzi anɔ ŋku lém ɖe asiƒome kemɛa
ŋu woava nɔ yiyim o, fieŋuifieŋui.
69 Gake nyagblɔɖila sia, eƒe ŋkuwo tó ɖe eme le nuvɔ̃ si wòkpɔ le
dua me ta. Wometó ɖe eme le nusiwo wòkpɔ ta o, ke boŋ be woakpɔ
alesi gbegbe wote ɖa tso Mawu gbɔe, dukɔ aɖe si woyɔ hetia la. Ɖe
miede dzesi afisia? Egblɔ be, “Nyemenya dukɔ bubu wu wò o. Mekplɔ
wò do goe tso Egipte, eye emegbe èdzo le Gbɔnye nenema.”
70 Eye ne nyagblɔɖila sia, si tso lãkplɔviwo dome le anyiehe nutowo
me va, kpakple Aƒetɔ la ƒe Nya la, aleke wòkpɔ du mae. Ɖewo eha
fifia ƒu gbe. Eƒe awuwo tɔŋku. Eye ɖewohĩ la ga mele esi sɔgbɔ be
wòaxɔ xɔ a—aɖe le zã ma me o. Mewɔ naneke nɛ o. Exɔ gbedeasia
ɖe si le bibim le eƒe dzi me, eye ele be wòahee vɛ. Menye ema ɖeɖeko

o, ke boŋ Gbɔgbɔ Kɔkɔe ƒe amisisi si dze edzi le gbeadzi afima, xe eƒe
ŋkuwo ɖe xexeame ƒe atsyɔɖ̃oɖo ŋu.
71 Eye Kristo ƒe subɔla ɖesiaɖe si wosi ami na la, woƒe ŋkuwo gbã ɖe
xexeamenuwo ŋu. Womekpɔa nenem nuwo o. Womedina wo o. Nu
ɖeka koe le wo si: Kristo le wo ŋgɔ. Eya katã ko wokpɔna. Womevɔã
na naneke o. Kristo le wo ŋgɔ. Ele be Gbedeasi aɖe nayi na amewo,
eye wometɔa te na naneke o. Màte ŋu Afiãe ɖa le wo me o. Nàte ŋu
ade wo mɔ o, gaxɔ me, ɖesiaɖe si èdi o. Wogado go le afima ake.
Emae nye Aƒetɔ la ƒe amesiamina. Ɛ.̃
72 Ekpɔ gbɔgbɔme ƒe gbegblẽ si le dua me, makɔmakɔnyenye, kple
gbɔgbɔme ƒe gbegblẽ si le dua me.
73 Mebia ɖokuinye be Aƒetɔ la ƒe subɔla nenie, tona toa dzi afisia
va yina, akpɔ Phoenix ɖaa? Mieva afisia ɖe atsyɔɖ̃oɖo, kple ɣe keklẽ,
kple gbɔɖeme ta, nusi míate ŋu aƒo nu tso eŋu hodzoe o.
74 Le afisia eteƒe medidi o, zi mamlɛtɔ si meva afisia, henɔ anyi ɖe
South Mountain ƒe to la dzi, srɔñye nɔ anyi ɖe megbe afima, Menɔ
nu ƒom nɛ. Megblɔ be, “Anɔ ƒe alafa etɔ̃ alo ene va yi la balia nye
teƒe nyakpɔa ɖe, ɖikeke meli o be, esime Salt River tsrana to afisia,
eye abeyiwo, kple bubuawo, kpakple srẽwo ƒe seƒoƒowo. Mikpɔ alesi
wòle…Nu bliboa katã zu nuvɔ̃ ƒe kɔlili gãa ɖe.”

Eye wògblɔ be, “Enyo, ekema nukae kplɔ wò va afisia?”
75 Megblɔ be, “Esiawoe nye nusi kplɔm va afisia. Togbɔ be ele eƒe
viviti kple nuvɔ̃ me le dua me hã, ɖaseɖiɖi aɖewo li tso Aƒetɔ la ŋu,
Kristo ƒe kpetata gbagbewo, le afima. Meva be matsɔ nye abɔta kpe
ɖe wo ŋu, be míaklẽ Nyanyuia ƒe Kekeli. Ɖewo le nɔviŋutsu sue xoxoe
mawo siwo le mɔa ƒe dzogoe dzi afiaɖe la, wɔ dɔ le eŋu, eye wote
fifia ɖe eta, hefa avi do gbe ɖa ɖe eta, kpakple gbedeasi aɖe ɖe woƒe
dzi dzi. Meva be matsɔ nye gome akpe ɖe wo ŋu, be míaklẽ Yesu
Kristo ƒe Nyanyuie tsimatɔe la ƒe Kekeli na Phoenix dugã la ƒe nuto
sia.”
76 Le esia me, togbɔ be, ate ŋu anye teƒe dzeania ɖe hã; ne amegbetɔ
atsɔ eƒe agbadzedzewo ko nusiwo wòte ŋu wɔ la, be wòatu aƒe
dzeaniawo abe le Camelback To dzi, Cavalier To dzi ene. Esi meto
afima la, nukaŋutie, anɔ ƒe blaetɔ̃ vɔ atɔ̃ va yi la, afima nye gbedzi.
Míenyãna tedziwo tona afima le sɔ dzi. Eye le South Mountain ƒe toa
dzi afisia hã, anɔ tedziwo kple sɔwo nyãm.
77 Ke fifia eva zu dugã me nuto aɖe na du lolo gã sia. Ele ta kekem ɖe
dzi de akpe ewowo zi gbɔ zi akpe nanewo. Ekeke gbadza, vaseɖe esi
fifia duawo ŋutɔ ƒe gbeɖudɔwo kplɔe va gbegblẽ gbɔ. Dzudzɔ le tutum
va eme. Ahũ si le mewò vlo sigbe alesi wòle le Jeffersonville, Indiana,
le Ohio Balia me ene. Tsiwuwu…Amegbetɔ gblẽa xexeame kokoko.

Esime wònɔ Indiatɔwo si me la, enye teƒe nyakpɔa ɖe. Gake esi yevu
ya va la, ehe eƒe nuvɔw̃o, kple ahasesẽ, kple makɔmakɔnyenye vɛ.
Eye wògblẽ anyigba la ʋuu wòzu naneke o kloe negbe tsiƒoɖido aɖe
ko. Nukae nye nua be woakpɔ! Mawu atutui ɖa le anyigba ƒe ŋku me,
ŋkeke siawo dometɔ ɖeka.
78 Eye Ele dukɔa ɖe tiam, le dzɔdzɔenyenye me, si aɖu fia le anyigba
dzi, esime Wòaɖu dzi abe Fia ene. Ele dukɔ aɖe tiam na Eɖokui hena
Eƒe Ŋkɔ, dukɔ aɖe na Eƒe Fiaɖuƒe la.
79 Azɔ, ɖe Israel ƒe hatsotso nyanu, dzeaɖaŋu, nyagbalẽ sia, eƒe
dukplɔla, kɔsu, kpɔŋusẽ, nyagbalẽ la, alo, fia, Yeroboam, amesi nye
aɖaŋudzela, ke ɖe, ɖee woaɖo to nyagblɔɖila sue sia, si womenya
oa? Ɖee gbedeasi gã sia, si le bibim le eƒe dzi me, ɖe wòate ŋu
azɔ to ablɔwo dzi, eye ameawo, nyɔnuwo agado awu nyuie akea,
ɖe ŋutsuwo adzo le ahanoƒewo kple nuvɔ̃ ƒe teƒewo, eye woatrɔ ɖe
Mawu ŋu le amemanya, sue sia ƒe gbeƒãɖeɖe nua? Emae nye biabia
si ɖewohĩ ava eƒe susu me, alo eva tɔnyee me, esi mekpɔe wòle tsitre
ɖe afima, kple eƒe ta bebe sue la le dzo dam le ŋdɔ nu. Eƒe ge si fu la
ɖiɖi ɖe eƒe dziwui la dzi. Enɔ anyime kpɔm ɖo ɖa le afima, henɔ du
la kpɔm, ke eƒe ŋkuwo tó ɖe eme, eye eƒe dzi nɔ ƒoƒom.
80 Eye ke hã, le eme afima la, ekpɔ Mawu Fiaɖuƒe la, si woaɖo anyi
ɖe afima, alesi nuvɔ̃ ɖo agba ɖe edzi keŋ. Eye kpakple mokaka tso
Mawu gbɔ, si aka mo tso le fia dzi va ɖo nubiala si le ablɔdzi dzi,
nunɔla ɖesiaɖe, mawunyagblɔla, fia, ŋusẽtɔ, fiagã, nuka ke wònye
la, exɔ fiƒode tso Mawu gbɔ si wòada ɖe wo dzi. Elabena wo…Miebu
be woaxɔe. Oo, ɖe woase egɔmea?
81 Miɖo ŋku dzi, mexɔ dɔdɔgbalẽ aɖeke o. Eva to vovo tso míaƒe
egbe ƒe nyanyuigblɔlawo gbɔ. Mexɔ dɔdɔgbalẽ tso nunɔlawo gbɔ o.
Womenya amesi amea nye gɔ̃ hã o. Gake Amea ɖe li si nya amesi
wònye. Eyae nye Amesi dɔe ɖa. Ema katã koe le vevie, na eya, zi alesi
wònya afisi wodɔe tso ko. Ele be eƒe gbedeasi la nado go nenema ke,
eye meka nusie o.
82 Kɔmahatsɔŋkɔ ƒe ɖaseɖigbalẽa ɖeke menɔ esi si de megbe nɛ
esime wòyi dua me o, be woava osɔfowo ƒe habɔbɔ la gbɔ, agblɔ be,
“Nɔvinyewo, wodɔm ɖa tso hatsotso tutɔ sia gbɔ, subɔsubɔ hatsotso
sia. Menye nu ale-kple-ale metɔ.” Ema menɔ esi o. Numawo ƒe ɖeke
menɔ esi o. Nenema ke hadede ƒe agbalẽvi hã menɔ esi si afia gɔ̃ hã
be ele nɔvikadede nyuia ɖe me kple osɔfowo ƒe habɔbɔa le dukɔa si
me wòtso va la o. Hadɔwɔwɔa ɖeke menɔ esi na eƒe dutoƒotakpekpe
la o. Mebia gbe amea ɖeke gɔ̃ hã kuɖe eŋu o.
83 Ame sue ma nɔ tsitre ɖe teƒe sesẽ aɖe. Ema sɔ gbɔ na amea ɖe be
wòatrɔ adzo, agbugbɔ yi eƒe lãha la gbɔ ake, agadze egɔme le afisi

wògblẽ ɖo, nenye ɖe wòabu eŋu kpɔ ko.
84 Gake, mikpɔea, ame la mebu tame zi evelia o. Mebu susu le
ɖaseɖigbalẽ aɖeke ŋu o, eye mebu hadede ƒe agbalẽvi hã ŋu o. Nu
ɖeka ko ŋuti wòbu, ke eyae nye Aƒetɔ la ƒe Nya. Mawu Tsɔe nɛ kple
dɔdeasi aɖe, bena wòayi ɖe afima agblɔ nya ɖi. Ema katã koe wɔ
vovototo aɖe na eyama. Aƒetɔ la ƒe Nya le esi, eye eyaŋuŋuti ekpɔe
be yemehĩa ɖaseɖigbalẽwo o, alo dɔdɔgbalẽ aɖeke, loo hadɔwɔwɔ
aɖeke o. Nu ɖeka si wòhĩa, enye be, hadɔwɔwɔ kple Mawu le esi, eye
eya katã koe hiãe. Zi alesi wòle Aƒetɔ la ƒe lɔlɔñu me la, vovototo kae
le eme? Zi alesi wònya be yeƒe gbedeasi la tso Mawu gbɔ la, Mawu
aɖo kpe gbedeasi ma dzi. Ele be wòawɔe.
85 Eye esi wòtsɔ gbedeasi la yi la, ewɔ sigbe nunɔlawo katã, kple
mawunyagblɔlawo, kple agbenɔɣi ma ƒe nyagblɔɖilawo, woava eye
woatrɔ dzime, elabena woava kpɔ nɔnɔme si le teƒea, le esi woakpɔ
agbenyuinɔnɔ ƒe gbegblẽ la hafi. Gake esime wòde asi nya gbɔgblɔ ɖi
me kple Aƒetɔ ƒe Nya la, Enye dzronu na wo. Womenya naneke tso
Eŋu o.
86 Egasɔ kple nutata la egbe. Dzronu, Aƒetɔ la ƒe gbedeasi! Hamea
menya naneke tso eŋu o. Ne wose amewo tsi tre hena gbedeasi aɖe
le gbegbɔgblɔ tutɔ me, eye wona eƒe gɔmeɖeɖe, hegblɔ be nane le
dzɔdzɔ ge la, amewo atrɔ woƒe ta ɖe adzɔge adzo; wosusu be ameawo
ƒe tagbɔ gblẽ. Ne wokpɔ amea ɖe tsi tre le Gbɔgbɔ me hegblɔ nya ɖi,
alo na gbedeasia ɖe tso Aƒetɔ la gbɔ la, tsyo, egbe xexeame hame ƒe
amewo susuna be amea ƒe susu gblẽ. Enye dzronu na wo, elabena
wole nɔnɔme ma ke me kloe, egbe, abe esi me Samaria nɔ le ŋkeke
ma me ene.
87 Gake, miɖo ŋku dzi, ne dukɔwo ɖo, alo Mawu ƒe hame la ɖo
nɔnɔme ma me ɣesiaɣi la, Mawu te ŋu fɔ nyagblɔɖila aɖe ɖe tsitre
kple Aƒetɔ la ƒe Nya na wo. Kakaɖedzitɔe.
88 Woŋlɔ esia be, eteƒe didi. Gake ɖe wòle be woaɖo ŋku dzi, meka
be woate ŋu akpɔ woƒe agbalẽwo me, ahakpɔ be ɖe amea ɖe le wo
si si do tso woƒe sukuwo me, si ƒe ŋkɔe nye Dk. Amos, alo meli o. Ɖe
wòle be woanya, bena, “Abraham ƒe Mawu ate ŋu afɔ viwo ɖe tsitre
tso kpe siawo me, alo nyagblɔɖilawo, be woahe Eƒe Nya vɛ.”
89 Eye ŋutete gale Mawu ma ke ŋu zã sia me abe alesi Wònɔ tsã ene.
Eye anye, kakaɖedzitɔe, enye nugɔmemasemase na ameawo. Ate ŋu
afɔ amewo ɖe tsitre, asi ami na amewo, be woahe Eƒe Nya vɛ. Ate
ŋu atsɔ Nya la ade amea ɖe me, adɔe ɖa, ahaɖo kpe edzi be Yenye
Mawu, to ame ma dzi si bɔbɔ eɖokui na Mawu, eye woagblẽ eɖokui
ɖe Mawu si me, ke mavɔ̃ be yeatsɔ Mawu ɖe Eƒe Nya nu o. Ate ŋu
awɔe, eye Awɔe hã. Edo ŋugbe be Yeawɔe.

90 Eye Eƒe Nyawo la, eme kɔ ƒã be, woɖo kpe edzi na wo le ŋkeke
ma me. Elabena, dzidzime ma kpɔtɔ li, hafi nusi katã Amos gblɔ ɖi
la va me.
91 Mele ɖokuinye biam egbe, azɔ, bena ne Amos ava mía gbɔ ɖe,
ɖee míaxɔe egbea? Ɖee Phoenix axɔ Amos a? Ne le afiaɖe le toa godo
le afisia, le afiaɖe, alo le dukɔa ƒe akpa aɖe le afima, ame sue aɖe va,
si do awu nyamaa nenema, be wòzɔ ge ɖe eme afisia yɔ osɔfowo
va ɖoɖo me, hegblɔ be, “Aƒetɔ la ƒe Nya le asinye,” ɖe miesusu be
míaxɔea? Kura koŋ o.

Nu gbãtɔ si míabiae la, “Hatsotso ka mee nèle?”
92 Ke nuka nenye be etrɔ, hegblɔ be, “Dziƒo hatsotso”? Ema anye
dzronu aɖe ƒomevi na mí, mele vɔvɔm̃.
93 Gake nenema wònɔ ɣemaɣi. Eye ɖewohĩ aganɔ nenema ke egbe
nenye be Amos ava kpea dzi.
94 Mina, le nusi megblɔ fifi laa ta, be míakɔe va da ɖe afisia, ɣeyiɣi
ʋeea ɖe ko, eye míakpɔ nusi míesusu be awɔ. Minya nusi wòawɔa?
Mexɔe se be malɔ̃ ɖe míaƒe nuɖoanyi bliboa dzi o. Ẽ, amegã. Malɔ̃
ɖe míaƒe kɔmahatsɔŋkɔ ƒe nufiafiawo dzi o. Abu fɔ Metodisteawo,
Baptisteawo, Presbiterian, Luteran, Katoliko, kple Pentekosteawo.
Alé ŋku ɖe nu bliboa ŋu. Awɔe godoo. Malɔ̃ ɖe woƒe kɔmahatsɔŋkɔ ƒe
nufiafiawo dzi o. Azɔ tẽ ayi ɖe Nya la ƒe gɔmeɖoanyi agunutɔ la gbɔ,
eye wòato edzi tso Nya la dzi tẽ. Adze eƒe dutoƒotakpekpe la gɔme
ɖe ALE AƑETƆ GBLƆ ESI dzi.
95 Nukaŋutie, nukaŋutie, miesusu be Phoenix axɔea? Miesusu be
Louisville axɔea; New York ɖe, Boston, Massachusetts, alo afi ka ke,
California? Kpao, amegã. Woalé nɔvi sue la de gaxɔ me kaba ŋutɔ
alesi ko woate ŋu adee afima. Kakaɖedzitɔe woawɔe. Woawɔ nenema
godoo. Ne etrɔ yi Nya la gbɔ la, meka ɖe dzi be woawɔe, elabena
hatsotso ɖesiaɖe atsi tre ɖe eŋu. Ɖeka pɛ hã manɔ anyi alɔ̃ ɖe edzi nɛ
o, elabena ele be woalé woƒe kɔnyinyiwo me ɖe asi ale be woagbe
Nya la.
96 Ele be míaɖo ŋku dzi be enye nyagblɔɖila vavã. Ne enyee la, eye
ne enye nyagblɔɖila si wodɔ ɖa tso Mawu gbɔ la, dzesi aɖe anɔ eŋu,
dzesi tɔxɛa ɖe si míanya bena enye nyagblɔɖila: anɔ anyi kple Nya
la. Elabena, afimae Mawu ƒe Nya vana, yee nye nyagblɔɖilawo gbɔ.
97 Minya nusi wòawɔa? Awó ɖe dzidzime sia ta abu fɔe. Abu fɔ
nyɔnu ɖesiaɖe si kpa eƒe ɖa le dukɔa me. Abu fɔ kɔmahatsɔŋkɔ ƒe
mawunyagblɔla ɖesiaɖe. Awɔe godoo. Abu fɔ sigayɔla ɖesiaɖe, nyɔnu
ɖesiaɖe si doa atakpui alo lékaɖiwo. Akaka wo keŋkeŋ. Nukaŋutie?
Nua tsi tre ɖe Nya la ŋu. Ele teƒe tututu.
98 Miesusu be míaxɔea? Kura koŋ o. Womele exɔ ge o.

99 Abu fɔ hame la ƒe agbe makɔmakɔ nɔnɔ. Aʋuʋu eƒe asibidɛ tsitsi
leayi sue ma ɖe mawunyagblɔlawo ƒe ŋku me agblɔ be, “Ɖe miedi
be miagblɔ nam be mieyɔa mia ɖokuiwo be Mawu subɔla siamina,
hafi miatsi tre ɖe nyagblɔti dzi aɖe asi le miaƒe nyɔnuwo ŋu woado
awu siwo adzro ŋutsu, kple nuwo nenema? Ana miaƒe sɔhɛ nyɔnuwo
natsi tre nenema? Miaɖe mɔ na miaƒe ŋutsuwo be miaɖe srɔ̃ zi eve alo
zi etɔ,̃ eye woanye subɔlawo le hamewo mea? Ɖe miedi be miagblɔ
nam be yewolé ɖe ɖaseɖigbalẽ ma si le mia si me la ŋu, hafi trɔ ɖa le
Mawu ƒe Nya ŋua?” Oo, míatɔwo! Awó ɖe nu la ta. Ɛ,̃ amegã. Hamea
ƒe agbegbegblẽnɔnɔ, kple hameviwo ƒe agbegbegblẽnɔnɔ, awó ɖe eta.
Míatɔwo! Hamevi ɖesiaɖe, akakae. Bibliasuku ƒe nufiafia ɖesiaɖe la,
akaka nua katã ƒu gbe.
100 Azɔ, ɖe miate ŋu axɔ amea ɖe nenema? Gbeɖe. Womele ewɔ ge
o. Kakaɖedzitɔe la womele ewɔ ge o. Woaɖe ame ma do goe le dua
me kaba ŋutɔ alesi ko woate ŋui. Nukaŋutie, habɔbɔa akpe ta, agblɔ
bena, “Woagagblɔea, ele be míawɔ nane kuɖe esia ŋu. Migblɔ na
miaƒe ƒuƒoƒea be woagayi afima aɖaɖo toe o.” Kpao. Kpao. Míele exɔ
ge, le mɔa ɖeke nu o, míele exɔ ge o. Kakaɖedzitɔe. Womate ŋu awɔe
o.
101 Miɖo to alesi wòawóe. Oo, melɔ̃ esia le afisia. Mele nusi wògblɔ
la dzi kpɔm tututu. Egblɔ be, “Mawu si tututu miegblɔ be yewosubɔna
la atsrɔ̃ mi.”
102 Agagblɔ nya ma ke egbe. Mí Amerikatɔwo míexatsa mía ɖokuiwo
ɖe nu ɖoatsyɔwo me gbegbe, xɔtutu gãwo ale gbegbe, kple xexlẽme
gãwo le míaƒe ɖoɖowɔhawo me, kple ŋkɔxɔxɔ nyui siawo katã, kple
bibliasuku ƒe osɔfo siwo xɔ hehe le alesi woazi ɖoɖoe eye womagblɔ
nya ɖeke kuɖe eŋu o, elabena wole vɔvɔm̃ be woaɖe wo ɖa le hamea
me. Kakaɖedzitɔe. Awó ɖe numa ta wòakaka, elabena etsi tre ɖe Nya
la ŋu. Awɔe godoo. Eye Mawu si tututu míebe miesubɔna la a—afiã
nusia ɖa, ŋkeke siawo dometɔ ɖeka. Awó ɖe ta wòakaka keŋkeŋ.
103 Amos matrɔ eƒe nyawo o, ne ele afisia egbe. Mitrɔ yi Nya la gbɔ!
Oo! Nuka? Miɖo toe ne wòagblɔe na wo le afima, “Mawu lɔ̃ mi. Ekplɔ
mi vɛ. Ewɔ mi dukɔ tiatia.”
104 Medi be maɖo toe le Pentekoste hamea ɖe me gbeɖeka. Mixɔ se
be enye Amos, ɖewomahĩ miagbugbɔ le megbenye ekem, hena ɣeyiɣi
aɖe. Mikpɔea? Ẽ, agblɔe na wo. Maŋlɔ kɔ ahe ɖe megbe o. Awó sesĩe
kplii alesi wòate ŋui, eye wòagblɔ afisi woda le Nya la dzi le na wo.
105 Mawu si kplɔ mi do goe le amekukudzraɖoƒe aƒenuwɔwɔe
ametɔwɔwɔewo me, ƒewoe si va yi! Ƒe blaatɔ̃ va yi la, mia fofowo
kple mia dadawo do go le ale nuɖoanyi siwoe bla wo hekplɔ xexeame
de wo me la me. Eye Mawu dɔ Eƒe amenuveve ɖa heyɔ mi do goe, te

ɖa le nuvɔ̃ kple nusiwo—siwo le hamea me la gbɔ. Eye fifia mietrɔ
gbugbɔ yi tẽ, abe nusi Samaria wɔ ene. Bena, Mawu kplɔ wo do
goe tso dukɔ mawo me, eye wotrɔ gbugbɔ yi tẽ ɖawɔ nubabla kple
dukɔ ma, nenema míele egbe, hele agbagba dzem be míaʋli ho kple
kɔmahatsɔŋkɔ hame gã mawo. Míele suku gãwo tum. Nukae? Míehiã
suku gãwo o. Esɔ gbe; nyemeɖo naneke agblɔ tsitre ɖe eŋu o.
106 Gake ɣesiaɣi si mietsɔ haɖoanyila alo kplɔla aɖe si do go yi le eƒe
ŋkeke me la, enyo, awɔe nyuie le eƒe ŋkeke me, gake, kasia wòdzo ko
la, ekema woatu ɖoɖowɔhaa ɖe ɖe eƒe dɔwɔwɔ dzi. Emegbe woakplɔ
Rickywo ƒe hatsotsoa ɖe va afima, kple Elviswo, eye, hafi nànya la,
woatro gbo nu la be wòasɔe na wo ɖokuiwo. Eye emegbe ame kemɛ
sia ava atsɔ nu bubu ade eme, elabena enye sukudela nyagbalẽ gãa
ɖe si do tso Harvard afiaɖe, alo nane. Eye nu gbãtɔ la, woadze egɔme
atsɔ nusia de eme, ahaɖe Esia ɖa, eye woagblɔ be Esia mefia ema kple
ema o. Mietrɔ tẽ gbugbɔ yi tsiba xoxo ma ke me ake. Ɛ.̃
107 Ne Amos le afisia la, awó akaka nua keke ɖo anyigba. Metu eƒe
dutoƒotakpekpea ɖe hame nenie si wòate ŋu akpɔ awɔ hadɔ kplii
dzi kura o. Matu eƒe hame la ɖe ɖoɖowɔha tutɔ aɖe dzi alo hame
la ƒe kɔmamã ƒe akpa aɖe dzi o. Nusi wòawɔ lae nye be, atu eƒe
dutoƒotakpekpe la ɖe ALE AƑETƆ GBLƆ ESI dzi. Mawu ade megbe
nɛ abe alesi Wòwɔnɛ kokoko ene, aɖo kpe edzi be esɔ gbe. Egblɔ be,
“Kuxiwo li. Tɔtɔtɔwo le miaƒe hamea me.”
108 Nuka wòagblɔ egbe? Nuka wòagblɔ kpakple Mawu ƒe Nya ma si
ku aɖɔ ɖe mía ŋgɔ? Timoteo Evelia 3, afisi Wògblɔ le be, “Amewo
lanye amemabunuwo, amesiwo doa wo ɖokui ɖe dzi glodzo, amesiwo
lɔã hadzedze wu esi woalɔ̃ Mawu; ƒoƒosegbãlawo, ameŋuzɔlawo,
amesiwo mete ŋu ɖua wo ɖokui dzi o, kple amesiwo melɔã nu nyui o;
mawusosroɖa ƒe nɔnɔme le wo si, gake wogbe eƒe ŋusẽ la.” Miesusu
be nyagblɔɖila ate ŋu atsi tre eye wòato nyagblɔɖi ma ŋua?
109 Agblɔ be, “Ewu nu le miaƒe ŋkuwo me egbe sia,” alesie hame la
ava zu gotanuwɔla, kple alesie lanye nusiwo woawɔ. Ahe—ahee vɛ
aɖo ŋku Mawu ƒe Nya mawo dzi na mi. Aɖo ŋku dzi na mi nusiwo
Mawu gblɔ be Yeawɔ le ŋkeke sia dzi, nenye be Amos afɔ ɖe tsitre.
Menye ema ɖeɖeko o, ke boŋ Mawu aɖo kpe edzi, to Amos dzi, nusi
ŋugbe Wòdo be yeawɔ le ŋkeke sia me. Kakaɖedzitɔe. Awɔe. Ewɔe le
ŋkeke ma me. Ewɔnɛ kokoko. Kakaɖedzitɔe.

Mímaxɔ Amos o nenye be etsi tre va kpea dzi.
110 Azɔ, aleke, “Mawusosroɖa ƒe nɔnɔme ma,” wotsia tre ɖe afima
le—le hadzihawo me, kple—kple afisiafi, ado hadziha ƒe awu ʋlaya
gãwo, anɔ—anɔ ha dzim abe Mawudɔlawo ene; ke zã evelia me,
woɖu ɣe, abe gbɔgbɔvɔw̃o ene. Ele teƒe. Mikpɔea? Nyateƒe la tututue

ma. Ame aɖewo vana kple awu ʋlaya gã legbewo, anyakpɔ abe seƒoƒo
ene nenema, eye woƒe dzedzeme anɔ abe mawudɔla ƒe Ame aɖe
ƒomevi ene; eye woatsi tre ɖe afima agbe Nya la, sigbe alesi gbɔgbɔvɔ̃
ɖesiaɖe awɔ ene. “Mawusosroɖa ƒe nɔnɔme le wo si, gake wogbe eƒe
ŋusẽ la.” Yi edzi, naƒo nu tso Gbɔgbɔ Kɔkɔe ƒe nyɔnyrɔ̃ ŋu, woa, tsyoo,
a—anyã wò le hamea me. Mikpɔea? Nukaŋutie? Ele be wòawɔe. Gake
woatsi tre ɖe ale hameawo me ana be woƒe hameviwo, nanɔ gumexɔ
la me, anɔ twist kple rock-and-roll ɖum.
111 Eye míaƒe ema si woyɔna be Y.M.C.A.’wo, mebiaa ɖokuinye be
nusi C ma le tsitre na. Zɔ ge ɖe wo me, bebli gɔ̃ hã hafi nàte ŋu ase
nane tsɔwu Aƒetɔ ƒe Ŋkɔ u-…Ɖe wònye Ðekakpuiwo ƒe Fiƒodeha?
112 Metsi, amedzrodzeƒea ɖe dɔ,̃ eteƒe medidi o, ele mɔtsotso me
na Y.W.C.A. Eye enye ŋukpe be woakpɔ nyɔnuvi sue mawo le xexe
afima le kpea dzi, vaseɖe ga asieke lɔƒo, woanɔ agbagba dzem be
woaŋe woƒe atawo, anɔ twist srɔm̃. Ele teƒe. Eye wo katã, wonye
hamea ƒe hameviwo, siwo dzia ha le hadzihawo me, hefiaa nu
le Kwasiɖagbe suku. Menye naneke o negbe abosam, ye le ɖevi
suewo fiam le kpea dzi afima, ɖoɖo aɖe si wowɔ, si woyɔ be
mawusubɔsubɔ. Kakaɖedzitɔe. Nyagblɔɖila vavã awó ɖe numa ta
agbugbɔe yi dzomavɔʋẽ ƒe adzudzɔ me tẽ afisi wòdzɔ tso. Vavã la
enye nyateƒe.
113 Miesusu be Amos ate ŋu atsi tre ɖe nyagblɔkpe dzi aɖe gbeƒã
Nyanyuia, eye wòakpɔ nyɔnu siwo kpa ɖa ƒe hatsotsoa ɖe eye màbu
fɔe oa? Miesusu be matɔ asi Yesaya 5, kple Korintotɔwo Gbãtɔ 14
dzi oa? Eye, oo, ɖe ma—ɖe matrɔ ema kɔ ɖi oa? Godoo ɖe. Awɔe.
Azɔ yi mɔwo dzi akpɔ nyɔnu siwo do awu sue siawo, heɖi ŋutsuwo,
womiã ale gbegbe be ŋutigbalẽa le gota, kloe; woanɔ yiyim, anɔ wo
ɖokuiwo ʋuʋum, anɔ nyenyẽm, anɔ zɔzɔm nenema, anɔ ga ƒom, eye
miesusu be Mawu ƒe ame matsi tre ɖe nyagblɔkpe dzi awó ɖe numa
ta oa? Esime, womeƒoa nu le eŋu o bebli, le nyagblɔti dzi. Eye ema
nye le Pentekoste hamewo, hã me. Ele teƒe tututu. Mato vovo kura
na Amos o. Uh-huh. Amea ɖewo…Eyae lanye amesi agblɔe. Mavɔ̃ o,
elabena Aƒetɔ la si ami nɛ. Eye ne ALE AƑETƆ GBLƆ ESI le esi la, ele
be wòanye Aƒetɔ la ƒe Nya.
114 Eva Samaria, menye be wòakpɔ woƒe atsyɔɖ̃oɖo o, be wòaxlẽ
ɖoɖowɔha nenie li, kple hamevi nenie le wo si o.
115 Abe alesi megblɔ nyitsɔ zãme ene la, ewɔ sigbe, egbe la, wotu
hame blibo la ɖe dzi, nu vevitɔa le nɔviawo dome egbe, na hamewo,
enye, “agbɔsɔsɔ, agbɔsɔsɔ,” ɖeka le didim be yeato nɔvia ŋuti.
“Agbɔsɔsɔ!” Mawu mebuna asɔsɔsɔ o. Ebuna dee nyuie. Dee enye
nusi Mawu dina be yeakpɔ, ame aɖe si Wòate ŋu aɖo Eƒe asiwo edzi,
ame aɖe si anɔ anyi kpoo eteƒe nadidi.

116 Abe alesi míegblɔ be, “Nyametsotsowo! Ƒe katã la, míewɔa
nyametsotsowo fũ.” Emawo nye kpewo, “emeʋuʋuwo.” Ke viɖe kae le
kpe ŋu ne xɔtula meli kple Mawu ƒe Nya ɖaɖɛ la, be wòakpae wòazu
Mawu viŋutsu, alo Mawu vinyɔnu, ahatsɔe da ɖe Hamea me afisi dze
nɛ o mahã? Kpewo mlimli mawɔ xɔtutu la o. Ele be nàkpa wo ana
nɔnɔme wo.
117 Míehiã amewo egbe, ame siaminawo, abe Amos ene, esi kpa
xexeame ɖa le nyɔnu ma ŋu ahawɔe Mawu vinyɔnue, akpa xexeame
ɖa le ŋutsu ŋu. Meka nudzikpɔla nenie nyae do goe, alo nu bubu aɖe
o la, anɔ tsitre ɖe ALE AƑETƆ GBLƆ ESI dzi. Ɛ.̃
118 Mímaxɔ Amos o, nyemesusui, abe esia o. Nuka miesusu be Amos
awɔ ne ezɔ ge ɖe Pentekoste hamea ɖe me egbe, hegblɔ be Gbɔgbɔ
Kɔkɔe ye kplɔ ye, emegbe wòkpɔ nu ɖeka ma ke le Pentekoste hame
ma me si gblɔ be Gbɔgbɔ Kɔkɔe le ye kplɔma? Mebia ɖokuinye.
Azɔ, míate ŋu aƒo nu le Baptistetɔwo, kple Metodistetɔwo, kple
Lutheranwo ŋu, gake, ne eva ɖo mía ŋutɔwo ƒe agbonu ƒoɖi la dzi
la, ekema ekae kuɖe ema ŋu? Wote ɖa tso Mawu ƒe Nya gbɔ! Nane
meyi dzi nyuie, le afiaɖe o. Esia le teƒe tututu. Ɛ̃ ɖe. Wova hewɔ nu
vovovo siawo katã, hegblɔ be Gbɔgbɔ lae le yewo kplɔm, woɖua ɣe
le Gbɔgbɔ me, ɣeaɖewoɣi gɔ̃ hã woƒoa nu kple aɖeyeyewo.
119 Mexɔ aɖeyeyewo dodo dzi se. Mexɔ ɣeɖuɖu le Gbɔgbɔ me dzi se.
Mexɔ ɣlidodo dzi se. Gake nu geɖe li fũ yina kplii. Ele teƒe. Miewɔna
numawo katã, eye miegbea nu le Nya la gbɔ, ekema nane gblẽ le
afiaɖe, miexɔ gbɔgbɔ si menyo o. Uh-huh. Mawu mekplɔa Etɔwo yina
numawo gbɔ o, alekekee hã. Gbeɖe. Mewɔnɛ o.
120 Mesusu be gamea su esusɔ vie be kplɔɖ̃oƒe bubu nadze egɔme,
Boston Tea Party bubu, ne woagblɔe. Hame la hiã ɖeka. Ehiã eŋukɔkɔ
ɖɔʋui ŋutɔŋutɔ aɖe.
121 Esime, Joan Arc, le tsã ŋkekewo me, Katoliko hamea mete ŋu dze
sii be amekɔkɔe wònye esime wònɔ agbe o, elabena ekpɔa ŋutegawo,
ete ŋu ɖea drɔẽwo gɔme, nyɔnu si yɔ fũ kple Gbɔgbɔ wònye. Eye
Mawu zã aƒenɔ sue ma. Ke wosusu be enye adzetɔ. Eye wotɔ dzoe ɖe
nake dzi, abe adzetɔ ene. Minya nya ma. Katoliko fadawo ŋutɔe wɔ
numa. Ƒe alafa geɖewo megbe, hafi wova kpɔe be enye amekɔkɔe.
Ale, esime wòyina ewɔ ge ame kɔkɔe la, ehiã be woawɔ akɔfadɔ.
Eyata woho fada mawo ƒe ŋutilã tsɔ ƒu gbe ɖe tɔsisi me, be woawɔ
akɔfadɔ. Miele ekpɔma, ema to wo ŋu yi eye womete ŋu kpɔe o. Numa
tɔgbe kloe wowɔ kple Patrick Kɔkɔe kple ame mamlɛwo katã.
122 Mewɔ yaa be Yesu gblɔ be, “Miwɔ leke na nyagblɔɖilawo ƒe
yɔdowo hesi akalo ɣi na wo, ke miawoe tsɔ wo de eme afima.” Ele

teƒe. Nusi hiã mí egbe la enye Amos aɖe si atrɔ Aƒetɔ la ƒe Nya gbɔe
na mí. Eyae hia mí vavã.
123 Azɔ, míaƒe nyagbɔgblɔwo kple nuwo meɖi naneke o ne Mawu ƒe
Gbɔgbɔ meli be wòade megbe na míaƒe nyawo o. Ne míaƒe agbewo
mesɔ kple míaƒe nyagbɔgblɔwo o la, ekema nane gblẽ.
124 Joan Arc tɔ kplɔ France yi tsitretsitsi aɖe me. Wohiã tsitretsitsi
aɖe. Numa tututue wowɔ. Wohiã tsitretsitsi aɖe, eye eya nɔ ŋgɔ nɛ.
Gake le tsitretsitsi la megbe la, afimae wowɔ vodada la le, wohiã
tsotso ɖe tsitretsitsi ŋu tɔa ɖe be woaɖɔ—woaɖɔ nusi ŋu wotsi tre ɖo
la ɖo.
125 Mele gbɔgblɔm be Pentekoste hamea enye nusi menya be ete
ɖe Biblia ŋu egbe tsɔwu. Ne mele nenema o la, manɔ bubu me. Ele
teƒe. Nyemanɔ tsitre ɖe afisia anɔ nye ɣeyiɣia gblẽm, anɔ nu ƒom
na Pentekostetɔwo, ne nyemesusu be mɔkpɔkpɔ li na wo o. Esɔ gbe.
Pentekoste sɔ gbe. Gake ne míehiã Pentekoste be woaƒo mía nuƒu eye
míaƒe kɔnyinyiwo nagbã la, ekema míehiã tsotso ɖe tsitretsitsi ŋu.
Míehiã tsotso ɖe tsitretsitsi ŋu tɔa ɖe; Mexɔ…menye Pentekostetɔwo
ƒe nya o, ke boŋ Pentekostetɔwo ƒe kɔkɔedidi.
126 Mawu le kɔkɔe. Amesiwo le agbe na Eyama la ele be woanɔ agbe
kɔkɔe. Enye Mawu kɔkɔe. Biblia gblɔ be, “Kɔkɔenyenye manɔmee la,
amea ɖeke makpɔ Aƒetɔ la o.” Nyateƒee. Eƒe Agbe le kɔkɔe. Eye ne
Eƒe Agbe le mewò la, Awɔ wò kɔkɔe. Ema manɔmee la, miakpɔ Aƒetɔ
la o. Ke mikpɔ afisi wòtra yinae ɖa.
127 Míenye nane sigbe alesi Israel nɔ le ŋkeke mawo me ene, alekee
hã. Israel susu be, esi nu le edzi dzem na yewo ta, eye nusianu le edzi
yim nyuie. Wowɔ nubabla, le woƒe ŋkekewo me, kple du bubuwo.
Eye nubabla aɖe nɔ wo si. Dziɖuɖua wɔ nubabla kple osɔfowo, kple
nunɔlawo, kpakple nyagblɔɖilawo. Eye wosusu be esia sɔ gbe. Eye
wosusu be ema dze Aƒetɔ la ŋu. Gake nɔvi suea ɖe nɔ wo si si tsi tre
hegbugbɔ wo gbɔe ake. Ele teƒe.
128 Le esi wokpɔ dzidzedze ta ko, afimae míewɔa vodada le.
Dzidzedzekpɔkpɔ menye gbɔgbɔme yayra ƒe dzesi o. Ele teƒe. Menyee
vie hã o. Dzidzedzekpɔkpɔ, ɣeaɖewoɣi la, nyena mɔxenu.
129 Miɖo ŋku nusi Aƒetɔ gblɔ kuɖe Israel ŋu la dzia? “Esime èle sue,
esime naneke mele asiwò o, esime èmlɔ wò ŋutɔ wò ʋu me le agble
me, amea ɖeke meli alé tsi nawò o, Mekɔ wò va aƒeme. Tete Èsubɔm.
Gake esi nètsi va ɖo esime nèsusu be yesesẽ akpɔ ye ɖokui ta la,
ekema Ègblẽm ɖi.” Wowɔna nenema kokoko.
130 Uziya, abe alesi menɔ nu ƒom le Asi Tsalawo ƒe ŋdinuɖuƒe nyitsɔ
ŋdi ene la, enye ame ŋkuta aɖe. Eku ɖe Aƒetɔ la ŋu. Gake gbeɖeka
esi Mawu na wòkpɔ ŋusẽ vɔ la…Ke enye kpɔɖeŋu gãa ɖe na Yesaya

nyagblɔɖila. Gake esi wokpɔ ŋusẽ vɔ, hekpɔ tutuɖo la, dukɔwo de
asi evɔṽɔ̃ me. Etu eƒe gliwo eye wòdzea atsyɔnuwo ƒeƒle. Eva zu
ɖokuidoɖedzila. Edze alesi gbegbe wònye gãe la kpɔkpɔ. Eye ale wòdi
be yeaxɔ mawunyagblɔla ƒe teƒe. Eye Mawu tsɔ anyi ƒoe, eye wòku
anyidzelae. Mikpɔea? Míedi gbeɖe be míado mía ɖokuiwo ɖe dzi, le
míaƒe dziwo me o.
131 Ke ɣeaɖewoɣi, ne míekpɔ míaƒe ɖoɖowɔhawo kpɔ dzidzedze la,
míedea asi gbɔgblɔ me be, “Míawoe nye hatsotso gãtɔ. Míawoe nye
Pentekoste hatsotso gãtɔ wu si li. Ekpe wu ame mamlɛawo.” Alo,
“Màte ŋu ayi Dziƒo o negbe ne èle míaƒe hatsotso la me ko,” alo nane.
Ne mieɖo teƒe ma la, ke miemã mia ɖokuiwo ɖa tso Aƒetɔ la ƒe Nya
gbɔ. Esɔ gbe. Miɖo ŋku edzi be avɔa sɔgbɔ be woate ŋu akekee ɖe
nɔviwò dzi. Esɔ pɛpɛpɛ. Kplɔe ge ɖe eme.
132 Oo, aleke gbegbe míehiã yɔyɔ, egbe, atrɔ yi Aƒetɔ ƒe Nya la gbɔ.
Mikpɔ, egbe ɖa. Eye míaƒe dukɔ la hiã yɔyɔ be wòatrɔ gbɔ.
133 Mele nu ƒo ge le eŋu, fiẽ siawo dometɔ ɖeka, ne mate ŋui,
medi be…nyatsɔɖeameŋu le asinye. Ele be malala vaseɖe esime maƒo
mawunyagblɔlawo katã nu ƒu. Ɛ̃ ɖe. Medi be matsɔ nya ɖe dzidzime
sia ŋu le Yesu Kristo ƒe Ʋu ŋuti, eye maɖo kpe edzi na mi. Mikpɔea?
Azɔ, ate ŋu anye be, madzo yi afiaɖe aɖawɔe. Gake míele, míakpɔ
ɖa be míate ŋu aɖo ŋdinuɖuɖu ŋdi aɖe, na osɔfowo ɖeɖe ko mahã.
Eye me—medi be, ne Aƒetɔ nakpe ɖe ŋunye la, be mafia afisi tututu
míele—afisi míetu ta ɖo, le mɔ gbegblẽ dzi. Ele be míatrɔ gbɔ. Mɔnu
bubua ɖeke meli wu be míatrɔ gbɔ o. Esɔ gbe.
134 Mikpɔ míaƒe dukɔ la ɖa egbe. Mikpɔ nusi míedi be míawɔ ɖa, nusi
tututu dzɔ le viviti gbenɔɣia me, awɔ hamea kple dziɖuɖua ɖekae.
135 Mikpɔ ɖekawɔwɔ ma ɖa, alo, Xexeame Hamewo ƒe—ƒe
Adaŋudeha la, hamewo katã woyina ɖe Xexeame Hamewo ƒe
Adaŋudeha ma me, eye wosusu be esia nye Mawu ƒe ɖekanyenye,
elabena, hamewo katã, Nɔvi Wɔɖekawo, amesiwo le gɔmeɖoanyi
hamewo me la ge ɖe ɖoɖowɔha gã ɖeka sia me, ema tso Mawu ƒe Nya
manyamanya gbɔ. Nyagblɔɖila gblɔ ɖi bena numa ava dzɔ, “Woawɔ
legba aɖe na lã la, eye axɔ ŋusẽ be woaƒo nu.”
136 Oo, ɖe miesusu be Amos ate ŋu atsi tre ɖe nyagblɔti dzi le afisia
fiẽ sia, ne ele Phoenix, eye wògbe ɣlidodo ɖe nu ma ŋua? Menye ɖe
wòatsi tre ɖe mí nɔviawo ŋu o, gake atsi tre ɖe nuɖoanyi si le mía
hem ɖa tso Nya la gbɔ la ŋuti. Eyae lanye nusi wòawɔ. “Aleke ame
mawo ate ŋu azɔ ɖe du?” Biblia gblɔe le afisia, le afisia, le Amos me.
Aƒetɔ la gblɔ be, “Bia dukɔ la se be, ‘Aleke ame eve ate ŋu azɔ, ne
womeɖo gbe ɖi o mahã?’”

137 Azɔ, aleke míele míaƒe Pentekoste hatsotsowo tsɔ ge eye míayi
ɖe Xexeame Hamewo ƒe Adaŋudeha la me, esime woƒe afã le eme
afima, ewu afã hã, blaenyi vɔ atɔ̃ alo blaasieke vɔ atɔ̃ ɖe alafa dzi, gɔ̃
hã gbe ɖetugbui leaƒe ƒe vidzidzi? Wogbe nu le egbɔ. Mesusu be, wo
dome ame alafa ɖekawo ƒe blaasieke vɔ asieke gbe nu le Mawume
dɔyɔyɔ gbɔ. Wogbe nu le Biblia ƒe gɔmedzenuwo gbɔ. Wogbe nu le
aɖeyeye dodo gbɔ. Negbe Pentekoste hatsotso la ɖeka koe xɔ esia.
Eye aleke míele ɖeka wɔ ge kpli wo le ɖekanyenye me? Aleke míele
ɖeka nye ge kpli wo? Aleke míele zɔzɔm kpli wo ge ne míeɖo gbe
ɖi kpli wo o? Aleke miele ewɔ gee? Ele be miagbe nu le nyanyuia ƒe
dzixɔse gã si le mia si la gbɔ, Biblia ƒe ɖoɖo gɔmedzetɔwo gbɔ, hafi
míazɔ kpli wo.
138 Mele egblɔm na mi be, Mawu yɔa ame ɖeka kolia. Eyɔ wò, abe
ame ɖeka kolia ene, be nànɔ anyi kple Eƒe Nya eye nànɔ anyi kple
Ye.
139 Aleke Mawu ate ŋu azɔ kpli wo, esime woa ŋutɔ ƒe dzixɔsewo,
siwo wowɔ kple woƒe xexeme nunya la, gbe nu le Eƒe Nya la gbɔ? Ne
dzixɔse aɖe xɔ ame hatsotso aɖe ƒe nufiafia aɖe, ɖedu, eye wògbe be
Nya la mele nenema o la, ekema mietrɔ Mawu ɖa le mia gbɔ. Mawu
le kɔkɔe. Eye Mawu, Biblia gblɔ be, Enɔa ŋudzɔ le Eƒe Nya ŋu, be
yeaɖo kpe Edzi. Ke aleke Wòate ŋu aɖo kpe Nya la dzi, esime Nya
la mele afima o? Ematae hameviwo le mía si ɖe viwo teƒe. Ematae,
dzixɔse le mía si. Eye amesiame ate ŋu…
140 Xexeame le ame-ƒota aɖe dim. Wole dɔ wɔm hena…Wole nane
dim si ate ŋu ana be woaku ɖe woƒe Kristo meʋuʋu la ŋu eye woaganɔ
agbe alesi dzro woe. Nyɔnuwo di be yewoawɔ nu abe Hollywood ene
evɔ aganɔ edzi be yewoxɔ Gbɔgbɔ Kɔkɔe. Mawunyagblɔlawo di be
yeatu hame gãtɔ wu eye yewoawɔ nusiawo katã, eye woaɖo subɔla
siwo ɖe srɔ̃ zi geɖe. Eye—eye woate ŋu awɔ nu sue siawo eye woado
nenem wu siawo, woyɔnɛ be nyɔnuwo ƒe vovokpɔkpɔ.
141 Miesusu be Amos anɔ tsitre na numa? O. Kura koŋ o mate ŋui
o. Miesusu be Amos anɔ anyi kpoo, eye wòado go kple tatɔwo kple
bishɔfwo le afima, eye wòagblɔ be, “Nɔviwo, mesusu be miewɔ nu
gã aɖe.”
142 Eya agblɔ be, “Mi megbedelawo ƒe ha! Mi ameflulawo! Mi
amesiwo gbe Xɔse la!” Agblɔ nya ma ke si Mixa gblɔ, gbemagbe le
nyagblɔɖila Hebrivi alafa ene ɖokuiŋudzela mawo ŋku me.
143 Wogblɔ bena, “Agbɔsɔsɔ mee, ameha gãe, eya mee dedienɔnɔ le.”
Etso afisi miedi be miazã Ŋɔŋlɔ ma le gbɔ.
144 Mate ŋu agblɔ be, “Yuda yi ɖade ka ve; ke wò hã yi nàwɔ numa
ke.” Womazãe le afima o.

145 Eye womazãe le esia me o, bena, “Ɖeɖe toa adaŋudela geɖewo
dzi.” kema ele Katoliko-hame la si wu mi katã.
146 Ɖeɖe la le Mawu ƒe Nya me. Biblia gblɔ be, “Aƒetɔ ƒe Ŋkɔ enye
mɔ̃ sesẽ. Ame dzɔdzɔewo bena ɖe eme eye wonɔa dedie.” Eye eyae
nye dedienɔnɔ teƒe ɖeka si menya. Nyagblɔɖilawo xɔ ema dzi se ɖaa.
Esime Abraham ku, esime…Esime Hiob ku la, efia asi teƒe na eɖokui
le ŋugbedodo nyigba la dzi, eƒe yɔdo.
147 Esime Abraham ku la, eƒle anyigba aɖe le teƒe ma gbɔ tututu,
le Hiob gbɔ. Nuka wòwɔ? Elé ŋku ɖe nyagblɔɖila ma ŋu. Enya bena
enye Mawu ƒe ame, eye wògblɔ bena, “Menya be nye Xɔnametɔ le
agbe, eye le ŋkeke mamleawo me la Atsi tre ɖe anyigba dzi. Ne nye
ŋutilãmenyèwo ɖu ŋutilã sia hã, le nye ŋutilã me la makpɔ Mawu.”
Ẽ ɖe. Eye Abraham nyae nenema. Woɖi Sara ɖe afima. Eƒle anyigba
aɖe, eye woɖi…Woɖii eya ŋutɔ hã, ɖe afima.
148 Isak, esime wòku la, wokɔe yi ɖaɖii ɖe afima. Isak dzi Yakob.
149 Ke Yakob ku le keke Egipte. Gake hafi wòaku la, eyɔ evia
nyagblɔɖila vɛ, Yosef. Ke enya be enye nyagblɔɖila, gbɔgbɔmeme,
eɖea drɔẽwo gɔme, hekpɔa ŋutegawo, wovana eme pɛpɛpɛ ɣesiaɣi.
Egblɔ be, “Va afii, Yosef, vinye nyagblɔɖila. Da wò asi ɖe aligo sia dzi
si Mawu ŋusẽkatãtɔ la tɔŋ asii nam anɔ ƒea ɖewoe si va yi, hetrɔ nye
ŋkɔ tso ‘ameflula’ me zu ‘fiavi kple Mawu.’ Tsɔ wò asiwo ɖo afisia
eye ta nu nam to Mawu ma dzi bena yemaɖim ɖe Egipte afisia o.”
Nukaŋutie? Nukaŋutie? Vovototo kae le eme?
150 Nenemae wogblɔna egbe, “Vovototo kae le eme?” Míekpɔna ame
hatsotsowo, míenana wogena ɖe hamea me, eye aɖe wo le mɔdodowo
dzi. Ɣeaɖewoɣi la miewɔa wo dzomavɔʋe me vi zi gbɔ zi eve wu alesi
wòle le mɔdodo dzi. Ele teƒe. Vovototo aɖe le eme.
151 Yosef, esime wòku la, eƒo nu tso eŋu, gblɔ bena, “Gbeɖeka Aƒetɔ
Mawu ava srã mi kpɔ.” Enye nyagblɔɖila. Egblɔ be, “Aƒetɔ Mawu
ava srã mi kpɔ. Ke migagblẽ nye ƒuwo ɖe afisia o, ke mitsɔ wo yi
ŋugbedodonyigba la dzi.” Nukaŋutie? Enya bena tsitretsitsi ƒe Kunu
gbãtɔ la ado go le ŋugbedodo nyigba dzi. Nenema tututue.
152 Yesu, esime Wòku, eye wòtsi tre le Ista ŋdi la, Biblia gblɔ, bena,
“Amekɔkɔe geɖe siwo dɔ alɔ̃ le ʋuʋudedi me la tsi tre, eye wodo go
tso yɔdowo me eye woɖe wo ɖokui fia ame geɖewo.” Ameka wònye?
Abraham, Isak, Yakob, Yosef. Nukaŋutie? Wonɔ teƒe si dze la.
153 Susu ma tae megblɔ be vovototoa ɖe le eme ɖo. Migaɖim ɖe
Metodiste, Baptiste, alo hame bubu aɖe me le afisia o. Miɖim ɖe
Yesu me, “Elabena amesiwo le Kristo me la Mawu afɔ wo Kpakplii
ne Eva.” Ke ewɔ vovototo aɖe. Kakaɖedzitɔe, ewɔe.

Migana amea ɖeke nagblɔ na mi be, “Esi mieɖo hamea ɖe me tae
o.”
154 Amos mado dzi atsɔ numa gbeɖe o. Agblɔ be, “Mawu si tututu
miebe yewole subɔsubɔm la…”
155 Magblɔ nya sia le Aƒetɔ la ƒe Ŋkɔ me: Mawu si tututu dukɔ sia
bu be yexɔ tsitre nɔ na la atsrɔ̃ dukɔ sia. Atsrɔ̃ hame siawo. Dziƒo
Mawu la adɔ Eƒe dziku ɖa le ʋɔnudɔdrɔ̃ me eye wòatsrɔ̃ hame siawo,
nusiawo si le wo ɖokuiwo yɔm be hamewo. Miɖo ŋku dzi, mixɔ nye
nya.
156 Amea ɖeke mate ŋu aɖo Hame la me o. Nàɖo kɔnyihabɔbɔ aɖe
me faa. Ke màte ŋu aɖo Hame aɖe me o, ɖe woadzi wò ɖe Hame
me. Mikpɔea? Miaɖo Metodiste kɔnyihabɔbɔ, Baptiste kɔnyihabɔbɔ,
Katoliko kɔnyihabɔbɔ, Pentekoste kɔnyihabɔbɔ me. Gake ɖee woadzi
wò ɖe Mawu gbagbe ƒe Hamea me; eye eyae kplɔ ge Wògbɔna, Hame
ma. Eyata, kɔnyihabɔbɔwo le mía si, menye Hamewo o. Nusianu ate
ŋu aƒo ƒu ɖe kɔnyihabɔbɔ ma me, alakpatɔwo kple nu bubu ɖesiaɖe.
Gake mana mianya esia fifi laa, le Nya la nu, ayemenuwɔla ɖeke
mele Mawu gbagbe la ƒe Hamea me o. Naneke mele Afima o negbe
amekɔkɔeawo ko.
157 Azɔ, hamevinyenye ate ŋu akplɔ wò age ɖe eme. Eye miesusu
be—miesusu be Amos mawó ɖe numa ta oa? Aʋuʋu numa keke ɖo
eƒe gɔmeɖoɖo dzi. Awɔe godoo.
158 Mikpɔ. Esime Israel nɔ eƒe mɔ dzi, yina ŋugbedodo nyigba dzi,
eye Gbɔgbɔ Kɔkɔe le ekplɔm la, dzo Lilikpo la le wo ŋgɔ, Agakpe si
woƒo la dze wo yome.
159 Ke Moab va kpe wo, esie nye nɔviaŋutsu. Miɖo ŋku dzi be, eya
hã, nye Israel ƒe akpa ɖe. Enye akpaa ɖe, tso Yudatɔwo ƒe ƒome ma
me, elabena enye Lot ƒe vi le vianyɔnu ƒe dɔme. Eyae na Moab dzɔ.
160 Ke mikpɔ Bileam, nunɔla la, eyi ɖe afima hetu vɔsamlekpui,
hewɔ vɔsa mawo ke ƒomevi, enye gɔmeɖoanyidila ko alesi wòate ŋui.
Mikpɔea? Eye ame xɔŋkɔwo nɔ kplii. Fia la le edzi. Ame ŋkutawo katã
le edzi, amegãwo kple aƒedzikpɔlawo, nɔ tsitre kpakplii.
161 Gake Amea ɖe nɔ tsitre kple Mose si ke mekpɔ o. Eyae nye Amesi
nɔ tsitre kple Amos. Eyae nye Amesi anɔ tsitre kple amesiame le
afisia, fiẽ sia, si axɔ tsitre nɔ na Mawu kple dzɔdzɔenyenye. Meka
ŋusẽtɔ neni, fiagã siwoe le afima o la, meɖo naneke awɔ le eme o.
Womate ŋu aƒo fi ade nusi Mawu yra la kpɔ gbeɖe o. Nukaŋutie?
Enye Nuku gbagbe. Enye Mawu ƒe Nya. Atsi ɖedzi aɖo Eƒe blibodede
gbɔ. Oo, Mawu gbagbe ƒe dzesiwo le asaɖa la me! Ema la, edze
abe ɖe Israel wɔ vɔ̃ le afima ene. Gake woda Agakpe ma si woƒo la
kpɔkpɔ ƒu, kple Avuléle ma si wowɔ na Israel. Eye Fia la ƒe ɣlidodo le

asaɖa la me. Mawu nɔ anyi kpli wo. Nukaŋutie? Enɔ dɔ yɔm dɔnɔwo,
henɔ nukunu gãwo wɔm, eye dzesiwo kple nu wɔnukuwo, eye Dzo
Lilikpo la tɔ ɖe wo tame. Mose nɔ Dzo Lilikpo la yome. Israel viwo
nɔ Mose yome. Eye wonɔ woƒe mɔ dzi yina ŋugbedodo nyigba la dzi,
ke naneke meli atɔ te wo o. Amen.
162 Oo, ɖe mate ŋu agava me bɔbɔe egbe, ne Mawu ate ŋu kpɔ amea
ɖe ɖe Eƒe asi me, si anɔ Eƒe kpɔkplɔ te oa? Dzo Lilikpo ma kpɔtɔ le
agbe. Ekpɔtɔ nye eyama ke etsɔ, egbe, yi ɖe mavɔmavɔ me. Nya la
kpɔtɔ le agbe.
163 Mawu, dɔ Amos aɖe ɖe mí dzro si…si anɔ tsitre na Nyateƒe la
kple nu dzɔdzɔe, aʋuʋu nusiawo.
164 Miagblɔ be, “Ɖe míate ŋu…Emetsonu ka tɔgbe miesusu be akpɔ?”
165 Enyo, akpɔ emetsonuwo, ale gbegbe be ayɔ amesiwo katã Mawu
ɖo ɖi doŋgɔ be woayɔ la. Woawoe nye amesiwo wòakpɔ. “Amesiwo
katã Fofo la tsɔ Nam la woava.” Ɛ.̃
166 Mixa nɔ Axab ŋku me, eye Axab lé fui. Osɔfowo ƒe hatsotso
la katã tsitre ɖe eŋu. Eye wogbɔ ɖe wo katã hã, me, gake woƒe
gbɔgbɔɖeameme la mesɔ kple Nya la o. Mebu be, ɖewohĩ, Amos tɔ
asi nu ma ke dzi.
167 Esime nunɔlawo do go ɖe mɔ dzi la, wogblɔ bena, “Azɔ, milala
vie! Nuka—nuka…? Tsɔ wò ɖaseɖigbalẽwo fiam. Suku ka me nèdo
le? Dzidzime ka me nèdo le? Ɖe ènye…? Amekae wɔ wò nunɔlae?”

Agblɔ be, “Mawue wɔm ɖeka.”
“Suku ka me nèdo tso?”

168 “Yehowa Mawu. ALE AƑETƆ GBLƆ ESI la le asinye.” Ɖe woaɖo
toea? Kura koŋ o. Womedi be yewoaɖo to ŋutsu ma o. Kura koŋ o.
Womedi be…
169 Eye, gake hã, ame mawo ate ŋu agblɔ be, “Wogbɔ ɖe menye.
Enyo, menye Farisitɔwo ƒe hame gã si le afisia la metɔ. Mikpɔ
alesi gbegbe Mawu yra mí ɖa. Míetu sikavɔsamlekpuiwo ɖe eme.
Míetu gbedoxɔwo. Míewɔ nusiawo katã. Ke, oo, míaƒe dɔgbedede
ƒe nudzɔdzɔ kpe wu hame mamlɛawo katã tɔ le Yudea katã. Enyo,
míewɔ nusiawo katã le afisia. Míaƒe dukɔ la nye nu ewolia xelawo,
kple emawo katã.” Gake hã Mixa alo…
170 Amos tsi tre ɖe afima hegblɔ be, “Mawu si miegblɔ be yewole
subɔsubɔm la le mia tsrɔ̃ ge.” Eye wòva me nenema.
171 Azɔ, nyemele fɔ bum dɔgbedede ƒe ɖoɖowo o. Nyemele fɔ bum
hame gãwo o. Gake, kuxi si le eme enye be, amewo ƒe ŋkuwo le esia
dzi, eye le…ɖe ɖa le Nya la ŋu. Eye, mlɔeba la, akplɔ mi trae yi ɖe nu
ma me tẽ, eye miekpɔa mia ɖokuiwo be miaƒe afɔwo le ɖiɖim. Mitrɔ

va Nya la gbɔ kaba. Migate ɖa le Eŋu o. Oo, aleke gbegbe míehiã
ɣlidodo, si tso gbedzi va egbe. Nyateƒe vavãe azɔ. Kakaɖedzitɔe.
172 Ame bubuwo toa nya gɔme, amewo toa nya gɔme. Wodi be
yewoato nya gɔme. Eyae nye nu gbãtɔ si xɔ…Eyae nye nusi na
ameƒomea bu eƒe kadede, enye esime Satana tsɔ nyagɔmetoto ƒe ɖoɖo
la de eme tsitre ɖe Nya la ŋu be mele nenema o. Ke edze nusi ɖota
ŋutɔ.
173 Mina ko be míatsɔ Satana, nusi wòate ŋu agblɔ na Xawa, esime
Mawu tɔ kpɔ ɖe wo ŋu kple Eƒe Nya la.
174 Ema koe nye nusi Mawu tsɔ na Eƒe dukɔ be woatɔ kpɔ ɖe wo
ŋu tso futɔ la gbɔ, eyae nye Nya la. Mena mí kredo kpɔ gbeɖe o.
Mena mí naneke wu Eƒe Nya la o. Evɔ. Eye Mawu nye seƒemanɔsitɔ,
ŋutetekatãtɔ, metrɔna o. Mate ŋu atrɔ o. Eƒe ɖoɖo gbãtɔ la de blibo.
Mehiã be Wòaɖɔli akpɔ o.
175 Eƒe nyametsotso gbãtɔ la, esime ame wɔ nuvɔ̃ hetso ʋe gã ma le
eya kple Mawu dome, megblẽ tɔtrɔgbɔ ƒe mɔ ɖi na eɖokui o, Mawu,
si yɔ fũ kple nublanuikpɔkpɔ kple amenuveve la, xɔ teƒenɔnu aɖe.
Mawu si yɔ fũ kple nublanuikpɔkpɔ kple amenuveve ɖeka koe ate ŋu
awɔ numa tɔgbe. Elɔ̃ xɔ teƒenɔnu, eye teƒenɔnu ma enye ʋu. Eyae nye
teƒe ɖeka hɔ̃ si ame ate ŋu age ɖe kadede me le kple Mawu ake, eyae
nye le ʋu si kɔ ɖi la te. Eye ɣeyiɣia ɖeke menɔ anyi kpɔ si ame te
ŋu de ha kple Mawu o, negbe to ʋu la me ko. Eye enye nyateƒe ale
gbegbe, afimae wòdea ha kple Mawu le.
176 Azɔ, Xawa ɖe asi le mɔxetiawo ŋu. Xawa to nya gɔme toto. Satana
gblɔ abe ale, “Azɔ, èle…Mènya o. Mède suku aɖeke haɖe o. Nyee
nye nufialagã le bibliasukua me afii.” Etɔwo. “Eye, magblɔe na wò,
míesrɔ̃ nuwo fũ le afima. Míesrɔ̃ be Mawu nyo ŋutɔ! Míesrɔ̃ le míaƒe
bibliasukua me be Mawu nyo ŋutɔ! Mekpɔ mɔ be miawɔ nusiwo katã
Wòŋlɔ ɖe afima o. Mekpɔ mɔ nɛ nenema o.”

“Ɛ̃ ɖe, gake,” egblɔ be, “Aƒetɔ Mawu gblɔ be.”
177 Azɔ, ate ŋu anye mawunyagblɔla nyuia ɖe, nenye be etɔ te ɖe
Ema dzi. Susu ma tae wobu fɔ nyɔnu be wòanye eɖe egbe. Mikpɔea?
Mitee ɖa le egbɔ. Nuka Amos agblɔ kuɖe ema ŋu? Edzrom be maɖo
toe minuti atɔ,̃ eye malé eƒe gbedeasi la daɖi. Malée ɖe nyaƒoka dzi
nyuie, ana be xexeame katã nasee. Uh-huh. Ekema mate ŋu azi ɖoɖoe
ɖe edzi, tso ema dzi yina. Mide dzesii. Ɛ,̃ amegã, abu fɔ esia.
178 Ke mide dzesi nusi wògblɔ. Azɔ, Satana gblɔ be…Azɔ, mate ŋu
awɔ numa kple Xawa o, minyae…
179 Mate ŋu awɔ ema kple Adam o, gake ewɔe kple Xawa. Eyata egblɔ
na Xawa, azɔ be, “Azɔ ènya esia.” Egblɔ be, “Ènyaa, kakaɖedzitɔe

Mawu ƒe dɔme nyo akpa be wòawɔ vɔ̃ wò. Mawu…Kakaɖedzitɔe la
mèle kuku ge o. Ènya be Enye Mawu dɔmenyotɔ.”
180 Míesena nya tso ema ŋu fũ akpa egbe. Enye Mawu dɔmenyotɔ.
Gake, bene wòanyo dɔme la, ele be Wòanɔ dzɔdzɔe, hã. Numae Wɔe
dɔmenyotɔe. Menye ame maɖota o. Mawu Wònye.
181 Ke azɔ, “Mawu nyo dɔme akpa be wòawɔ esia na wò.” Eye wòdze
egɔme, gblɔ be, “Tsyoo, àdze nunya. Ànya agbalẽ. Àdze aɖaŋu eye
nàdze nunya. À—ànya nusiwo mènya fifia o.” Mikpɔea?
182 Nu ɖeka ko wòle be wòanya, eyae nye Nya la. Mehiã be míaxɔ
Bachelor of Art, kple Ph.D., kple LL.D., kple ɖaseɖigbalẽ bubu siawo
katã o. Nya Mawu ƒe Nya ko. Ɖevi dzaa kekeake, si ate ŋu axlẽ nu la,
ate ŋu anya esia, nyae.
183 Gake, nyagɔmetoto, ke nuka wokpɔ? Nuka wokpɔ? Woge le afima
tututu. Ke Satana nya be yeɖu ameƒomea dzi le afima tututu. Eye
afimae woɖu wo dzi le tso keke ɣemaɣi.
184 Susu ma tae Amos va ɖo. Elabena, ŋkɔxɔxɔ kple nukpɔsusu
xɔŋkɔwo, kple dukplɔla gã nyui la alo fia la, eye wòhe
dzidzedzekpɔkpɔ vɛ. Dukɔ la adzra woƒe agbewo ɖe ayi ƒe ɖablui
ta, abe Esau ene. Nyemele didim be made abi mia ŋu o, gake medi
be mato nyateƒe.
185 Mi Demokratewo miedzra miaƒe ŋgɔgbevinyenye eteƒe medidi
o. Ele teƒe. Eye nyemenye Republikan o. Kristotɔe menye. Gake,
nɔviŋutsu, ŋukpe kae nye si! Eye ele be woatsɔ dridri ƒe kɔdamɔ̃ ada
akɔ nɛ vòava nenema. Gake numae dim Amerika le. Wokpɔe. Enaa
ame nusi dim ame le la kokoko.
186 Mawu, nam Wò Nya la. Eya dim mele. “Na maɣla Wò Nya ɖe
nye dzi me, Aƒetɔ, be magawɔ vɔ̃ ɖe Ŋuwò o.”
187 Oo, ame bubuwo toa nya gɔme. Gake, mikpɔea, Amos mate ŋu
ato nya gɔme o, elabena enye nyagblɔɖila. Nya la vana egbɔ. Gbeɖe.
188 Nenema ke nye Nya la egbe, ele be nàɖe Egɔme, na be Gbɔgbɔ
Kɔkɔe naɖe Egɔme esi wòaɖo kpe Edzi le wò agbe me.
189 Nenemae wogblɔ, bena, minyaa, Yeremya gblɔ na—na
nyagblɔɖila Xananya. Egblɔ be, “Ne nyagblɔɖila ma ƒo nu, eye
nusi wògblɔ la ɖe ɖe go la, ekema wodze si nyagblɔɖila la be etɔ
dzɔ.”
190 Ne Amos le afisia la, nuka miesusu be wòawɔ? A—anɔ anyi kple
Nya la. Eyae nye nusi wòawɔ. Minya nukaea? Agblɔ na mí be wofia
mí trae tso Mawu ƒe Nya gɔmedzetɔa ƒe gɔmeɖoɖo la gbɔ. Agblɔ
na mí be míedzo ɖa le pentekoste Hame gbãtɔa gbɔ boo. Eyae nye
nusi wòagblɔ na mí Pentekosteawo. Agblɔ be, “Azɔ, ƒe blaatɔ̃ kloe

esi wowɔ be miatsɔ mia ɖokuiwo ade zɔɖeɖea me, gake miegogo
afima haɖe o.” Oo, nuka wòagblɔ na kɔmahatsɔŋkɔ ƒe ame ŋkutawo?
Enyo, oo, ne matsɔ numa ana o fĩ, ne mekaka hamewo, ɖe woƒe
numakɔmakɔwɔwɔ ta, le esi woxɔ dzixɔsewo, hege ɖe hame la me
le esia teƒe be woadzi wo ɖe eme!
191 Enyo, ne wodzi wò ɖe eme la, nɔviŋutsu, nɔvinyɔnu, nàwɔ nu
ɖe bubue. Nà—nànɔ anyi kple Nya la. Ne Gbɔgbɔ Kɔkɔe le mewò la,
Nya la ko Eya aɖu. Yesu gblɔ be, “Ame manɔ agbe ɖe abolo ɖeɖe ko
ŋu o, ke boŋ ɖe Nya sia nya ŋu,” menye Nya la ƒe akpa ɖe ko o, “ke
boŋ Nya sia nya si doa go tso Mawu ƒe nu me.”
192 Eya, esi wònye nyagblɔɖila la, akpɔ nusia le mía me. Kuɖe…
Amos nye nyagblɔɖila.
193 Azɔ mele enu wu ge, le minuti ɖeka me, gake medi be mawɔ
dzesidede siawo nalé nu ne mate ŋui. Magblɔe, eye ele be Gbɔgbɔ
Kɔkɔe naƒoe ɖe eme. Medi be mabia nyaa ɖe mi.
194 Ne Amos va afisia fiẽ sia heva tsi tre ɖe nyagblɔkpe sia dzi, ne ezɔ
yi gagbɔ le Phoenix ƒe mɔwo dzi ɖe, akpɔ le mía me egbe, le míaƒe
dukɔme nyawo me, le míaƒe hamea ƒe xexeme, akpɔ numa ke tututu
si wòkpɔ le Samaria: esi wotsɔe de asi na ame makɔmakɔwo keŋkeŋ,
wòtra tso Mawu ƒe Nya gbɔ. Ekpɔ subɔsubɔ hatsotso aɖe ŋutɔ.
Wonye, wo dometɔ ɖesiaɖe, Israelviwo. Gake akpɔ makɔmakɔ—
makɔmakɔnyenye. Akpɔ—akpɔ hadome kple gbegblẽ makɔmakɔ le
amewo dome. Akpɔ gbegblẽ makɔmakɔ le dukɔ la dome. Akpɔ
gbegblẽ makɔmakɔ ate ɖa tso Nya la gbɔ. Akpɔ ahasiwɔwɔ le hamea
me. Nyemele gbɔgblɔm be…Ɛ̃ ɖe, eveawo katã; ŋutilãmetɔa, eye akpɔ
gbɔgbɔme ahasi hã. Alesi wole ame ƒe dzixɔsewo xɔ ge le afisia,
abe ame ƒe dzixɔsewo ene, eye woaxɔ wo ɖe Nya la teƒe, emae nye
gbɔgbɔme ahasi wɔwɔ ɖe Mawu ŋu. Nyaɖeɖefia 17 gblɔ, bena wowɔ,
gbolo sia, wɔ nuvɔ,̃ elabena, “Etsɔ eƒe ŋunyɔnuwo na anyigba no eƒe
dziku ƒe wein la.” Ɛ.̃ Míekpɔe be ato vovo kura. Eyae wòkpɔ, gbegblẽ
makɔmakɔ.
195 Amos mebu fɔ dziɖuɖua kpɔ o, aleke hã. Miɖo to. Amos mebu
fɔ dziɖuɖua, le eƒe Ŋɔŋlɔ la katã me o. Gake ebu fɔ dukɔ la elabena
woawoe tia dziɖuɖu ma. Oo, mate ŋu…
196 Ɖeɖi te mia ŋua? [Ƒuƒoƒea gblɔ be, “O.”—Tala.] Enyo, milala vie
ko. Mikpɔea?
197 Migabu fɔ miaƒe dziɖuɖua o. Dziɖuɖua mate ŋu atu xɔ ɖe kpe
dzi ne ameawo da akɔ na ke o. Ameawoe di nenema.
198 Eye zi geɖe la megblɔna nanewo le nyagblɔti dzi, ne menya be
nɔvinyewo nɔ anyi ɖe afima, osɔfowo, ame nyuiwo. Meƒoa nu na
wo, akplɔ wo yi dzogoe aɖe me. Eye nye dɔdeasi wònye, esi menya

nusiawo la, be magblɔe na nɔvinyewo. Eye meƒo nu na wo. Wogblɔna
be, “Nɔviŋutsu Branham, míenya be tɔwò dzɔ, gake nye hamea ado
go adzo.” Mikpɔea? Mikpɔea? Eyae nye nusi dim miele. [Nyaƒoka la
ɖi ƒuƒlu—Tala.] Mikpɔea? Miate ŋui o. Dukɔ lae.
199 Azɔ, ne miesusu be mate ŋu adze xɔtutua ɖe gɔme le mɔdodo dzi
afisia eye madzrae, na egbe nyɔnuwo, gbaɖegbe afɔkpa mawo, siwo
wolɔ ka ɖe tame naa? Ɖewo agbadze le wo me sɔgbɔ wu—wu esi ayɔ
fiase blibo aɖe egbe, afɔkpa ɖeka ko. Gake ne medzra wo peni blaatɔ̃
la, dɔ awum maku. Nukaŋutie? Mèle wo dim o.
200 Ne medzra gbaɖegbe kpoyokpoyo Dada Hubbard mawo na egbe
nyɔnuwo la, miesusu be woaƒlea? Kura koŋ o. Wole nane dim si woate
ŋu atrɔ wo ɖokuiwo kɔ ɖe eme, sigbe halãtutui babla ene. Wo—wo
wodina be yewoawɔ awu miamie kaɖikaɖi. Anɔ zɔzɔm mɔ le dzi, akɔ
ɖe dzi dzidze vovovo ene alo atɔ,̃ adae ɖoɖa adae gbɔe, adidi megbe
ɖe megbe, le afɔkpɔ kɔkɔé dzi, ado ta ɖe ŋgɔgbe. Ema la, nyemele
egblɔm be maka ahatse o. Afisia menye dzefeƒe o. Gake nyateƒee.
Nyemede suku kakaka o. Mɔnu ma dzi ko mate ŋu ana woanya, nye
nyawo, mienya nusi gblɔm mele. Mikpɔea? Azɔ, nyateƒee. Womate
ŋu aƒle awu mawo o.
201 Nyitsɔ zãme le nyagblɔkpea dzi la, nyɔnu Indiatɔ sue aɖe va
afima. Medi be maʋuʋu eƒe asi sue la. Le Nɔviŋutsu Groomer ƒe
hamea me, alo afi ɖesiaɖe. Edo awu abe alesi danye donɛ ene.
Mesusu be, “Enyo, woayra wò dzi, aƒenɔ.” Eye Aƒetɔ da gbe le eŋu
le afima enumake, hafi wòva ɖo gbɔnye. Nyɔnua…Mikpɔea? Mesusu
be, “A—a—anyo wu be manɔ anyi kpoo.” Mikpɔea? “Alala vaseɖe
esi mɔnukpɔkpɔ nasu esi, ɣeaɖeɣi.” Mikpɔea? Ke nua le afima.
202 Enyo, màte ŋu adzra awu mawo o. Nàte ŋu adzra wo na Indiatɔ
aɖe, ke menye na wo dometɔ geɖewo o. Wole ka tsom ko abe ame
mamleawo ke ene. Miekpɔ televizin dzi ɖoɖowo sɔgbɔ akpa. Eye mia
viwo doa go, kple egbeŋkeke, ƒe yevu, sukunufiala siawo dometɔ
aɖewo siwo le gegem ɖe eme, kple abunɛnya bubu sia katã. Anyo
na mi wu be mianɔ adzɔge, ne mieɖo afima sigbe Sitting Bull kple
mamlɛwo ene, le gbaɖegbe.
203 Le Afrika, esime míekpɔ ameyibɔ ƒe ƒome la le afima la,
nuka wowɔna? Woyina afima, dɔgbedela mawo, hena nuxexlẽ,
nuŋɔŋlɔ, kple akɔntabubu. Esime wò…Nukaŋutie, wo, wonya nu
tso agbenyuinɔnɔ ŋu, le woƒe kɔtawo me, tsɔwu esi miate ŋu,
Kristosubɔsubɔ ate ŋu ahe vɛ na wo. Ele teƒe. Ne nyɔnu mawo dometɔ
aɖe le afima, le Zulu-kɔta me, ne elala vaseɖe ƒea ɖe sinu be wòaɖe
srɔ,̃ eye mekpɔ, amea ɖeke meɖee wòzu srɔã o la, ele nɛ be wòadzo
le wo dome afima. Meganye kɔtatɔ azɔ o. Gbeɖe, amegã. Eye ne eɖe

srɔ̃ la, woado eƒe aƒenɔnɔ kpɔ. Eye ne wokpɔe be eɖi fɔ la, ele be
wòagblɔ ŋutsu si wɔe, eye woawu woa kple evea, katã.
204 Amewuwu geɖe anɔ afisia lɔƒo ne ɖoɖo ma tɔgbe anɔ mía si. Ðe
miesusui nenema oa? Esɔ gbe. Womate ŋu akpɔ amekukudɔwɔawo
sɔ gbɔ be woaɖi ŋutsuawo kple nyɔnuawo o. Kakaɖedzitɔe. “Gake
mieku, alekekee hã, ke mienyae o.” Ekema emae nye kuxi si le eŋu.
Mikpɔea? Gake azɔ, eva glo, ele teƒe.
205 Ekema nuka miawɔ? Wokplɔa wo yia afima eye wofiaa nu wo
le suku. Emegbe miakpɔ wo le mɔdodo dzi. Woa ŋutɔwo ƒe kɔta ƒe
nuvɔw̃o le wo dzi, nusiwo nɔ wo si tsã; eye woge ɖe eme, va xɔ yevu
ƒe nuvɔw̃o; eye ale woazu dzomavɔʋẽmevi zi gbɔ zi ewo tsɔwu alesi
wonɔ tsɔ dze egɔme. Nu ɖeka si hiã wo lae nye Kristo be wòanɔ afisi
wole. Esɔ gbe.
206 Nenema wòle na míaƒe Amerika Indiantɔ hã. Ne amea ɖe li si
ƒe nu wɔa nublanui nam, le dukɔ sia me la, eyae nye Indiatɔ ma.
Kakaɖedzitɔe la woawoe se veve le eme! Nyemele…Ame ɖeka ko
menye, gake mele wo dzi. Ɛ,̃ amegã. Ne Aƒetɔ yɔm dzoe le gbedzi be
magawɔ dɔ alea o la, ne nye Gbedeasi la wu nu la, Wòna be meganɔ
agbe didi la, mayi ɖe Indiatɔwo gbɔ. Ɛ,̃ amegã. Ɛ,̃ amegã. Míatɔwo!
207 Míekpɔ nusi Amos awɔ ne edo ɣli yɔ. Woabu fɔ míaƒe nuɖoanyi
blibo la. Manye kura be…
208 Dziɖuɖua mate ŋu atu nu (eyae nye dzesidede la) ɖe kpe dzi, esi
dukɔ la da akɔ na ke o.
209 Aleke èle wò hame la tu ge ɖe Agakpe la dzie? Aleke
mawunyagblɔla atsi tre ɖe nyagblɔti dzi aɖe gbeƒã kuɖe Agakpe
ŋu, eye wòatui ɖe Nyanyui bliboa ƒe gɔmeɖoanyiwo dzi, esime eƒe
ƒuƒoƒea, eƒe ameawo dometɔa ɖewo le afima, di be yewoaɖee do goe?
Azɔ, mebu fɔ mawunyagblɔla la be dzideƒo, kple Mawu ƒe Gbɔgbɔ
mele esi o, be wòado ʋɔa ko, gblɔ be, “Midi ame bubu si atsɔ numa
ke menye nyee o.” Ma—makpɔ ŋudzedze le mawunyagblɔla aɖe si
awɔ nenema ŋu.
210 Gake baba na ƒuƒoƒe ma esime Mawu ƒe amesiamina aɖe dze
agbagba be yeatsɔ Nya la vɛ na wo, eye womaɖo ɖe fli me Kplii
o. Ele teƒe. Aleke wòawɔ akpɔ hame aɖe si me nunana asiekeawo
katã le dɔ wɔm le eme, kple bubuawo, eye emegbe, woawo kple
numa, eye hame la medi be yeanɔ agbe si dze kple agbenyui gɔ—̃
gɔ̃ hã o, womedi be yewoasrɔ̃ woƒe Nyanyuia ƒe ABƉ’wo o mahã?
Emegbe woagblɔ be, “Ne ɖe mawunyagblɔla nyuia ɖe le asinye la!”
Nukaŋutie, wò vodadae. Ele teƒe.
211 Enye míaƒe dukɔ la ƒe vodada, míaƒe Amerikatɔwo, be míeva
afisia ɖe subɔsubɔ ƒe vovo ta. Tso nuka me? Eye míegatrɔ yi tẽ, hetsɔ

nusi tututu ta míeva afisia ɖo be míavo tso eme la de míaƒe fiadua
me.
212 Dukɔ sia ɖi Israel blibo. Wo, Israel, va Palestinia, wonya
edzinɔlawo ɖa hexɔ anyigba la. Gbã la, ame ɖɔʋui—ɖɔʋui aɖewo
nɔ wo nu. Woɖo Dawid, kple Solomo, kple ame ŋkutawo. Mlɔeba, le
ɣeyiɣi aɖe megbe la, woyi edzi nɔ akɔ dam, nɔ etutum, nɔ amewo
tiam, vaseɖe esime woɖo Axab aɖe le afima, amesi ɖe trɔs̃ubɔla aɖe.
Azɔ, Axab nye ame nyuia ɖe ŋutɔ. Eƒe…Oo, e—edi be yeawɔ nyuie,
gake mate ŋu awɔ nyui o, le nyɔnu ma si le esi ta.
213 Azɔ, nyemeɖo naneke tsitre ɖe amesi ŋu menɔ nu ƒom le minuti
ʋeea ɖewo va yi ŋu o. Ate ŋu anye ame nyui. Gake gbolo ƒe nuɖoanyi
ma si le megbe nɛ lae, eyae le eƒe kɔ trɔm. Eyae nye nusi le ewɔ ge.
Eva bɔbɔe ko alesi wòate ŋui, nenema, hekaka nu bliboa katã ƒu gbe.
214 Ɖe mienya be fifia míe—míele…Míaƒe dukɔa ƒe fe kpe ale
gbegbe, be míele ga si míedo la xem, kple adzɔ siwo míava xɔ le
ƒe wuiene me tso egbea dzi. Nukae ava dzɔ ne nuɖoanyi sia gbã?
215 Castro, kakaɖedzitɔe, metsi tre ɖe eŋu. Enye kɔmunistetɔ. Ele
teƒe. Metsi tre ɖe eŋu. Gake ewɔ nu nyui aɖe esime wòtrɔ ga la
hegbugbɔ sika ɖo ɖa, heƒle fegbalẽwo eye wògbugbɔ sika ɖo ɖa.
216 Ele be míawɔ nenema, alo la nu ɖeka ado ɖe mía ŋku me, eyae
nye, bena Katoliko hamea tɔe nye xexeame kesinɔnuwo. Ga le esi.
Sika le esi, be wòatrɔ ƒle míaƒe fegbalẽwo. Nenema tututue. Eye
miesusu be whiski-dzɔdola siawo, kple atamadzralawo, kple ame
ŋkuta siwo le dukɔa me la womawɔ siasia, be woagaɖu agba le woƒe
adzɔwo me kple gagbegblẽtsotso oa? Woatrɔ kplami ayi ɖaxɔ ga ma
le Katoliko hamea si, eye ekema edzra eɖokui. Esɔ gbe. Ɖe Biblia
megblɔ nenema daɖi bena, “Xexeame ƒe kesinɔnuwo”? Nyemenye
dunyahela o, alo ame nyanu o, gake meda akpe na Aƒetɔ be menya
Eyama. Eye esia sɔ. Afimae wòava mlɔ, afima tututue. Milé ŋku ɖe
eŋu. Milé ŋku ɖe eŋu ne miakpɔ be mele teƒe o mahã. Ɖeko…Mekpɔ
mɔ be mí katã míanɔ agbe akpɔ eteƒe, eye nyemesusu be míaganɔ
agbe didi akpa o.
217 Ke aleke wɔ ge miala? Aleke míele hame aɖe tu gee? Aleke míele
dukɔ aɖe tu gee? Aleke míele dukɔa ɖe tu ge ɖe nusia dzi azɔ? Nuka
wɔ ge míala kuɖe eŋu?
218 Ɖewohĩ anyo wu be mazi ɖoɖoe, adzo yi afi bubu. Gake, minyaa,
meƒo nu le eŋu sɔgbɔ be mienya nusi gblɔm mele. Mikpɔea? Minya
nusi medi be magblɔ.
219 Mikpɔ nusi dim míele. Miawo, mikpɔ nusi dim miele? Eyae nye
nusi miakpɔ. Eyae nye miaƒe didi.

220 Mikpɔ míaƒe televizin dzi ɖoɖowo ɖa egbe, womewɔ se ɖe wo
ŋu o. Tsã la, enye nusi menyo na mía viwo o, mímeɖea mɔ na wo
be woayi ɖe—ɖe dua me kaɖeɖefia kpɔƒe o, alo nɔ—nɔnɔmetata
ɖeɖefia. Gake azɔ abosam trɔ kple numa tututu zu—zu televizin,
hetsɔe ɖo aƒe ɖesiaɖe me.
221 Ke numa asɔ gbe, televizin sɔ gbe, ne nusi dze la le edzi na mi.
Kakaɖedzitɔe, esɔ gbe.
222 Gake nuka miewɔna? Ele gbegblẽm ɖe dzi gaƒoƒo ɖesiaɖe, wole
Mawu ŋkɔ zãm, le nu tam, le fi ƒom de, nyɔnu amamanɔlawo, gbegblẽ
nuwɔwɔwo, siwo nye aɖi si ɖevi siawo ƒe susu, ale gbegbe be míehe
beatnikwo ƒe ha aɖe, esɔ gbe, gbevũwo. Enye nyateƒe tututu. Anyo
wu be mialé ŋku ɖe eŋu.
223 Míaƒe dukɔ bliboa trɔ zu gbevũwo ƒe ha. Ŋutsuvi ɖesiaɖe le yiyim
eƒe atawui ge sɔkplɔ le eƒe alime, hedidi ta ɖe megbe, kpakple ɖa si
didi kɔ ɖe eƒe kɔ me sigbe Aƒn. Kennedy ƒe tsiƒota ɖakpakpa ene, hele
tsatsam nenema, abe gbevũ ene, eye hafi mieyɔ ema be Amerikatɔa?
Miege tso amenuveve si me. Mitrɔ dzime ne miatrɔ ɖe Mawu ŋu, alo
miatsrɔ.̃ Susu ma tae, míe—míedi be míakpɔ amea ɖe le afisia si ana
be míawɔ nusianu si míedi la. Ele teƒe.
224 Nenema hamewo le. Wodi be yewoatia kplɔla aɖe, menye kplɔla
aɖe si atsi tre ɖe afima aƒo Nyanyui la na wo o. Ke boŋ wodi ame
aɖe si aɖe mɔ be woanɔ tsilewu me adre wo ɖokui, eye woaƒo bunko
le gumexɔ me, eye woanɔ agbe sia agbe si dzro wo, televizin ɖoɖo
siwo tso se mawɔmawɔ ɖe radio ŋu me, nyɔŋ̃u heƒoɖi, hetsɔ hame
kple xexeame ƒo ƒu ɖekae.
225 Mewɔ yaa be Amos ado ɣli tsitre ɖe numa ŋu o. Miesusu be
amewo axɔ eyama esime wole akɔ dam na nua tututu de emea?
226 Ne kplɔla ɖe gbeƒã wu minuti blaeve la, xɔnuviwo ƒe hakplɔha la
ayɔe va xɔa me agblɔ be, “Kpɔ afii, kplɔla. Míe—míekplɔ wò va afisia
be nàwɔ nane nenema tɔgbe o. Minuti blaeve vɔ atɔ̃ ƒe ɖoɖoe le mía
si. Ne ewu nu la, ɖe asi le eŋu wòayi.”
227 Nusi hiã be wòawɔ lae nye be wòaɖe xɔnuviwo ƒe ha ma le
mɔa dzi, eye wòatsɔ Biblia agblɔ mawunya zã bliboa katã, abe alesi
Paulo wɔ, eye wòkpɔ amekuku ƒe tsitretsitsi ene. Nenema tututue. Ne
woɖee do goe le xɔa me la; mɔ ƒe dzogoe dzi nyo nɛ. “Mawu ate ŋu
tso kpe siawo me…”
228 Televizin, nɔnɔmetata siwo ŋu womewɔ se ɖo o, ɖiƒoƒo, ŋunyɔ,̃
eye atsɔe wɔ kpɔɖeŋue. Mikpɔ míaƒe ɖevi suewo ɖa egbe. Mikpɔ
míaƒe nyɔnuviwo ɖa. Mikpɔ ɖevi suea ɖe si tso suku gbɔna, si mexɔ
wu ƒe adẽ o, ƒe adre, enyi, atɔ sigareti. Nukatae wòle nenema? Dewohĩ
wo dada wɔe do ŋgɔ na wo. Ne womewɔe o la, ekema ɖevi aɖewo

siwo wole ha dem kplii lae. Milé ŋku ɖe amesi mia viwo fea dze kplii
la ŋu. Esɔ gbe. Le afisia nyitsɔ…
229 Ɣeyiɣia ɖe va yi la, srɔñye nya nya sia, míenɔ kplɔ̃ ŋuti. Eye vinye
Joseph sue la ɖe nya aɖe gblɔ si ana be ŋu nakpe ƒudzidela muaha
aɖe le eɖokui ŋu. Metrɔ. Megblɔ be, “Nukae nye ma?” Eye esusɔ vie
enɔa naku ƒenyi. Ɖevi sue la si dze ɖemanyala.
230 Egblɔ be, “Nukae le dzɔdzɔm, papa?” Eye aɖatsi nogowo ge le
eƒe ŋku me.
231 Megblɔ be, “Gagblɔ nane nenema kpɔ gbeɖe o.” Menya nuka ŋu
nua katã kuɖo o. Mieva kpɔe be, ɖevi siwo le sukue nɔa nya ƒoɖi ma
zãm. Megblɔ be, “Lɔlɔã, etso abosam gbɔ.”
232 Mikpɔea, ye koe ma, mia vi suewo. Eva ɖo teƒea ɖe, nɔviŋutsu, ale
gbegbe be nua zu avũ-ɖu-avũ ko, nuvɔ̃ ƒe kɔlilĩ gãa ɖe. Oo, míatɔwo!
Televizin dzi ɖoɖowo, nuvɔ-̃lɔl̃awo, vivisese-lɔl̃awo! Oo, míatɔwo!
233 “Minuti blaeve didi ŋutɔ. Ele nam be makpɔ ɖeɖefia mamlɛtɔ.”
Mikpɔea? “Ɖe abla nàɖe esia ɖa le afisia. Ele be mawɔe.” Mikpɔea?
Wowɔ woƒe kɔnyinyi la. Woyi ɖe afima, ke ema sɔgbɔ.
234 Gake, magblɔe na mi, ŋutsu alo nyɔnu vavã si wodzi tso Mawu
ƒe Gbɔgbɔ me la anɔ anyi gaƒoƒo ɖe gaƒoƒo dzi, anɔ nu nom le Mawu
ƒe Nya me. Menye ema ɖeɖeko o, ke ne eva ɖo afima la, ekua seke
hetrɔna agbe la. Amen. Ẽ.
235 Enye míaƒe amewo ƒe didi. Míaƒe nuɖoanyi blibo la gblẽ
henyunyɔ.̃ Míaƒe amewo ƒe didi ye.
236 Mitsɔ ame nyuia ɖe, miagblɔ be, enye ame nyuia ɖe, midae ɖe
ƒome si me amewo nye viviseselɔl̃awo la me, woakplɔ ŋutsua wòanɔ
avũ ƒe agbe; alo, nyɔnu nyuia ɖe, ɖeka le wo dome, miatsɔ wo daɖe
ƒome aɖe si tsaka la me. Nukaŋutie, ele be ƒome blibo la naɖe asi le
eɖokui ŋu na Mawu. Míaƒe dɔdeasi wònye be míado gbe ɖa, vaseɖe
esime mía viwo nakpɔ ɖeɖe, be mialé míaƒe aƒe ɖe ɖoɖo me. Ɛ̃ ɖe.
237 Míenye nane abe alesi Israel wɔ ene, esi wowɔ nubabla kple woƒe
futɔwo. Gbã la, ele be wòate ɖa tso Nya la gbɔ hafi ko woate ŋu awɔe.
Ke ɖeko esia fia alesi gbegbe Amerika tra tso Nya la gbɔe.
238 Minyaa, ele—ele be nàgbe nu le nyateƒe la gbɔ hafi nàte ŋu axɔ
alakpa dzi ase. Ele teƒe. Ele teƒe tututu. Ele be Xawa nagbe nu le
Mawu ƒe Nya gbɔ gbã hafi ate ŋu axɔ Satana ƒe alakpa. Ele be woadzo
le Nya la gbɔ ɣemaɣi, nenema ke wòle fifia, hena be Roma xɔ dzi ɖu
esi meda tu ɖeka pɛ o. Womenya Mawu ƒe Nya kuɖe nusiawo ŋu o.
Eyae nye kuxi si le eŋu.
239 Míehiã nyagblɔɖila vavã be wòatsi tre, atrɔ mí va Nya la gbɔ.
Ele teƒe. Wodo ɖeka ŋugbe na mí. Wodo esia ŋugbe na mí. Ɛ,̃ vavã.

Maleaxi 4 gblɔ be awɔe. “Eye wòaɖɔ amewo ƒe Xɔse ɖo atrɔ yi
pentekoste fofoawo gbɔ ake.”
240 Amos nya be Israel ƒe lɔt̃ɔt̃ɔ mawumavɔl̃awo lava tsrɔẽ gbeɖeka.
Azɔ mina magblɔ nya sia kple bubu. Nenema ke xɔsetɔ nya egbe be
xexeame, Amerika ƒe lɔlɔt̃ɔ mawumavɔl̃awo, le etsrɔ̃ ge. Miaƒe lɔlɔ̃ na
dunyahehe! Mana ema naku seke minuti ɖeka ko. Eyae latsrɔ̃ dukɔ
la. Eye miaƒe lɔl̃ɔ̃ na xexeame, esi miezɔ ɖe Nya nu hedi be miawɔ
nusi le teƒe o la, atsrɔ̃ hame la. Esia le teƒe tututu. Mekpɔ mɔ be ege
ɖe me. Hame la dzo le Egbɔ, edzo le Eƒe Agbe Nya la gbɔ. Xexeame
katã klia nu le eŋu, abe nuklikpe ene. Wogale numa ke wɔm egbe. Ɛ.̃
Ne Amos le afisia la, ado ɣli tsitre ɖe nuɖoanyi blibo la katã ŋu.
241 Azɔ, be mawu nu la, medi be magblɔ nya sia, le kpukpui 8 me.
Miɖo to nyuie. Egblɔ be, “Ne dzata ɖe gbe la, amekae mavɔ̃ ne dzata
ɖe gbe oa?”
242 Eye meda ade dzatawo kpɔ. Dzata enye gbemelãwo ƒe fia. Le
Afrika la memlɔ gbedzi afima, zã aɖe me, le gbe ta sueawo te, alo
srẽwo boŋue.
243 Dzata ati kpo alũ ɖe tu dzi. Mevɔña na numa o, gake mate ɖe
ŋudza ŋu o. Miese gli la. Gake, nyateƒee, dzata metena ɖe ŋudza ŋu
o. Wotua xɔwo kple ŋùwo nenema, eye dzata mati kpo dze edzi o. Le
gbɔgblɔ bubu me la, ate ŋu ate ɖe eŋu, ava egbɔ tututu.
244 Nye kple Billy. Meɖo ŋku dzi be memlɔ afima gbeɖeka zã me,
eye mese alesi eƒe nu gã xoxoe la xako le afima tututu, medidi de
ema nu tso nye ta gbɔ o, mikpɔea, gake me—mete ɖe ŋunye o. Eƒe
afɔti gã la, si lolo nenema, nɔ zɔzɔm ƒoxlã le anyigba.
245 Eye àte ŋu ase nusianu tso ganawo gbɔ, gana nukola, gana
avifala, eye—eye woa—woanɔ ɣli dom. Eye—eye nàse takpawo,
kesewo, kple—kple sɔvedawo, kple atiglinyiwo kpakple woƒe
ɣlidodo kple “xui.” Àte ŋu asee tso agbadroƒe geɖe. Eye nudzodzoewo
kple ʋetsuvi ƒomevi ɖesiaɖe nɔa woƒe toɣliwo ɖem. Gake dzata neɖe
gbe le adzɔge ɖaa ko la, bɔewo gɔ̃ hã dzudzɔa hoowɔwɔ. Woɖoa to.
Nukaŋutie? Enye woƒe fia. Woɖoa toe.
246 Biblia gblɔ be, “Ne Mawu…Ne dzata ɖe gbe la, amekae mavɔ̃ o?
Eye ne Mawu ƒo nu la, aleke míate ŋu agbe nya gbɔgblɔ ɖi?” Aleke
míate ŋu agbe? Ne Mawu ƒo nu la, nyagblɔɖila doa ɣli kple Nya si
wogblɔ. Eye ne Enye Mawu ƒe Nya la…
247 Eye ne dzata ɖe gbe la; ʋetrawo, kple nusianu, zia ɖoɖoe, elabena
wole vɔvɔm̃. Woƒe—woƒe—woƒe fia la le—le nu ƒom. Susu le—le wo
si sɔgbɔ, dzideƒo, kple bubu geɖe, be woade bubu woƒe fia ŋu ne eƒo
nu.

248 Nenema ke, Mawu le nu ƒom to Eƒe Nya la me, ke mina nuwɔwɔ
ɖesiaɖe le Eƒe nuwɔwɔwo me nakpɔ nyuie. Ele nu ƒom le ŋkeke
mamlɛ siawo me. Eda Eƒe Nya ɖe ŋgɔ. Ke nuwɔwɔ ɖesiaɖe si le Eƒe
Fiaɖuƒe me la nakpɔ nyuie le nusi gblɔm Wòle la ŋu. Mitɔ te. Milé
ŋku ɖe eŋu. Ele gbe tem fifia, hele gbe tem kple Eƒe Nya si dzi woɖo
kpee. Ele Eɖokui ɖem fia. Ne Ete gbe le ŋkeke mlɛ siawo me la, mina
míakpɔ nyuie, ne mianya be nane le dzɔdzɔ ge, esi míenya be Mawu
mewɔa nenema gbeɖe ne Mete gbe gbã o. Ne Ete gbe la, ekema nane
kplɔna gbetete ma ɖo, ɛ,̃ elabena Ezɔ gbɔna ɣemaɣi.
249 Egblɔ be, “Ɖe—ɖe…Ɖe dzata ɖea gbe azɔ ne menye naneke ta oa?
Ɖe dzatavi ɖea gbe, le agadoa me, ne melé naneke oa?” Mikpɔea?
250 Susu aɖe le Mawu si si ta wòɖe gbe, elabena Enya be ʋɔnudɔdrɔ̃
gogo. Eye, Eƒe Nya la, Eƒe Nya la nye nyagblɔɖila. Eyae wònye. “Esiae
nye Yesu Kristo ƒe nyagblɔɖinya.” Enye ɖeɖefia, Mawu le Eɖokui ɖem
fia mí to Eƒe Nya si ŋlɔ ɖi la me. Eye Eyae nye Nya la. Ke, azɔ, esiae
nye Eƒe Nya. Womate ŋu atsɔ naneke akpe ɖe Eŋu alo aɖe eɖe le Eme
o, gake ele be wòanɔ agbe ɖe Enu adzɔe alesi wòle. Mímakatse, aɖe
naneke le Eme alo atsɔ naneke Akpee o. Mawu nye Mawu kokoko.
Ele gbe tem.
251 Egblɔ bena, “Abe alesi wònɔ le Noa ƒe ŋkekewo me la, nenema
ke wòaganɔ le Amegbetɔvi la ƒe vavaɣi. Wonɔ nu ɖum, nɔ nu nom,
nɔ srɔ̃ ɖem, nɔ wotsɔm na be woaɖe, agbe makɔmakɔ.”
252 “Eye alesi wònɔ le Lot ƒe ŋkekewo me,” Eya Ŋutɔ va le ŋutilã
kpotia me, heɖo kpe Eɖokui dzi be yele afima na Abraham. Egblɔ be,
“Nenema ke wòanɔ le Amegbetɔvi la ƒe vavaɣi.” Milé ŋku ɖe nusiawo
ŋu. Fiẽsi Kekeliwo le keklẽm.
253 Oo, ne Amos va kpea dzi na mí egbe, mina wòaɖe gbe ko, awó
míaƒe nuɖoanyiwo kple míaƒe kɔnyinyiwo woakaka, eye Mawu ƒe
Nya akpɔ dziɖuɖu.

Mina míado gbe ɖa.
254 Dziƒo Fofo, gaƒo nu ake. Ɖe gbe, Aƒetɔ, to Gbɔgbɔ Kɔkɔe dzi. Eyae
nye gaƒoƒo la ƒe Nyagblɔɖila. Enye ŋkeke la ƒe Nyagblɔɖila, si le didim
be yeakpɔ Eƒe mɔ le ŋutsuwo kple nyɔnuwo ƒe dzi me, bena Yeate ŋu
agblɔ Nyateƒe la. Dzi le dzɔyem be Ele amea ɖewo kpɔm. Mele gbe
dom ɖa, Fofo Dziƒoʋĩtɔ, bena Wòakpɔ ame geɖewo le xɔa me afisia
fiẽ sia, ale be Wòate ŋu azã amea ɖe si sɔ gbe ade bubu nu ŋu. Ne
wose Mawu ŋusẽkatãtɔ ƒe gbeɖeɖe la do go yi to Eƒe Nya dzi la, ke
ʋɔnudɔdrɔ̃ tu aƒe.
255 Ne dzata ɖe gbe la, ado go. Nu—nuwɔwɔ ɖesiaɖe nya be anyo
nɛ wu be wòaɣla eɖokui, elabena fia aɖe zɔ gbɔna.

256 Mawu, dedienɔnɔ teƒe ɖeka koe le mía si, ne fiawo dzi Fia la
ɖe gbe, eyae nye Yesu Kristo ƒe Ʋu. Dedienɔnɔ teƒe le mía si. Mele
gbe dom ɖa, Fofo Dziƒoʋĩtɔ, bena Nàƒo nu na dziwo fiẽ sia. Eye na
woanyae be wole agbe le Kristo ƒe Vava ƒe vɔvɔl̃i te, esime dukɔwo
le gbagbam, eye nuwo le edzi yim, alesi wole edzi yimee. Eye, gake,
hã, le Wò nublanuikpɔkpɔ gã la me la…
257 Míewɔ nuvɔ̃ ale gbegbe, ewɔ sigbe ɖe Wò Ètrɔ megbe de mí, heɖe
asi le mía ŋu míeyi. Gake, kokoko, abe alesi Èwɔe tsã le Eden me la,
Èta dodoleme ƒe mɔ aɖe. Èta dodoleme ƒe mɔ daɖi na Noa. Èta ɖeka
na Mose, eye na Daniel, Hebriviawo. Wò la, Ètana mɔa ɖe ɖaasi. Eye
amesiwo Kpɔe la, wozɔna le Mawu ƒe Kekeli la me eye wokpɔa Agbe.
Amesiwo gbe Esia la, wobua fɔ wo hetsɔ wo ƒu gbe.
258 Mele gbe dom ɖa, Fofo Dziƒoʋĩtɔ, be amea ɖeke menɔ afisia fiẽ
sia, si woatsɔ ƒu gbe o. Na be woase Mawu ƒe gbeɖeɖe la bɔkɔɔ, ne
Gbɔgbɔ Kɔkɔe le nu ƒom le woƒe dzi me ke, hegblɔ be, “Nyee nye si.
Migavɔ̃ o. Nyee.” Elabena míebiae le Yesu ƒe Ŋkɔ me. Amen.
259 Medzudzɔ vɔsamlekpui gbɔ yɔyɔ wɔwɔ hena minuti ewo aɖewo.
Metsi megbe vie. Gake mexɔe se be Billy mã gbedoɖameta gbalẽviwo
le zã evea ɖewo me va yi, alo nane nenema, le Nɔviŋutsu Groomer
gbɔ. Eye mesusu be emã ɖewo etsɔ zã me. Nyemeyɔ wo kpɔ o.
Nyeme…mesusu be egamã wo zã sia me hã. Nyemenya ne ewɔe alo
mewɔe o, gake mina míayɔ agbalẽvia ɖewo. Ðe Nɔviŋutsu Groomer le
afisia? Groomer? O, o. Groomer. Ɖe wòle afisia? Afika míedze egɔme
tso? Ɖe miedze egɔme tso nɔmba…Ɖe míedze egɔme tso nɔmba ɖeka
dzi, tso afima oa?
260 Eto zãme la, mímexɔ gbedoɖameta gbalẽviwo o. Míe…Ɖeko
Gbɔgbɔ Kɔkɔe do go yi ameha la dome heyɔ amewo. Mielɔ̃ esia?
[Ƒuƒoƒea gblɔ be, “Amen.”—Tala.] Nye hã, melɔñɛ. Eye le gbeƒãɖeɖe
sesĩe alea me la, ema ɖewohĩ na be mehe ɖe megbe vie le eŋu.
261 Me—memã gbedoɖameta gbalẽvi na amewo la, enye dzizizi nam
be mado gbe ɖa ɖe ame ma ta. Evɔ. Ne míewɔ dzimenyawonyanya
aɖeke o, esɔ gbe. Gake enye dzizizi nam be mado gbe ɖa ɖe ame ma
ta. Ne vinyeŋutsuvi mã gbedoɖameta gbalẽvi la, ele be ma—mado
gbe ɖa ɖe ame ma ta. Evɔ. Ale la, nenemae me—mesusui. Mawɔe,
Mawu nakpe ɖe ŋunye. Hafi madzo le dukɔ sia me afisia la, ma—
mawɔe.
262 Azɔ, míate ŋu axɔ ɣeyiɣi fũ o. Mina míakpɔ, míadze egɔme tso
ɖeka dzi heyi blaeve vɔ atɔ,̃ mexɔ se be eyae, le zã ma me. Ẽ ɖe,
ɖeka yi blaeve vɔ atɔ.̃ Me…Nɔviŋutsu Groomer, èle afisia? Nɔviŋutsu
Groomer? Nyemeyɔe nyuie o. Gake mesusu be esɔ gbe. Ɖeka…

263 Enyo, mina míadze egɔme le afi bubu fiẽ sia. Mina míadze egɔme,
adze egɔme tso blaadre vɔ atɔ̃ dzi, azɔ, ayi alafa ɖeka dzi. Ameka si
gbedoɖameta gbalẽvi nɔmba blaadre vɔ atɔ̃ le, do wò asi ɖe dzi. Mina
míakpɔ ɖa be…Enyo, ele teƒe. Enyo ŋutɔ. Esɔ gbe, zɔ va afisia, aƒenɔ.
Blaadre vɔ atɔ,̃ blaadre vɔ ene, blaadre vɔ-…blaadre vɔ atɔ̃ tututu. Azɔ
blaadre vɔ adẽ, blaadre vɔ adre, blaadre vɔ enyi, blaadre vɔ asieke,
blaenyi, blaenyi vɔ ɖekɛ, blaenyi vɔ eve, blaenyi vɔ etɔ,̃ blaenyi vɔ
ene, blaenyi vɔ atɔ,̃ blaenyi vɔ adẽ, blaenyi vɔ adre, blaenyi vɔ enyi,
ɖo alafa ɖeka. Mina woava afisia. Afika Billy Paul ɖe? Taflatse. Enyo.
Yi, yi ɖe afima. Mina agbonudzɔla aɖewo nakpe ɖe eŋu be woaɖo wo
ɖe gbedoɖameta fli la me.
264 Azɔ, mi ame mamlɛawo, mikpɔ gbɔnye minuti ɖeka ko. Ɛ̃ ɖe. Ɖe
mielɔ̃ Eyama? Mina míadzi ha ɖɔɖɔɖɔ, blewu, hena minuti ɖeka ko,
esime mi nɔviŋutsu agboŋudzɔlaa ɖewo miayi ɖe afima. Oo, akpe na
wò. Woxɔ wo, le afima, ale be woa…Ale be tsakatsaka manɔ fliawo
me o. Medi be mado gbe ɖa ɖe amesiawo ta. Emegbe, etsɔ si gbɔna la,
ɖewohĩ míado gbe ɖa ɖe dɔlélawo ta nenema ke, eye ayi edzi agayi
dzi, vaseɖe esi takpekpegã la nadze egɔme. Eye me…
265 Ɖewohĩ Nɔviŋutsu Roberts hã, awɔ gbedoɖameta fli aɖe le afima,
le—le teƒe ma. Menɔ tame bum be ɖewohĩ mía kple eve la míawɔ
ɖeka ɖedu, ɖeka le go ɖeka me, eye ɖeka hã le go bubu me. Gake
nye—nyemenya nenye be adzɔ dzi nɛ alo o o. Nyemegblɔe nɛ o, ke
anyo wu be maƒo nu nɛ gbã, mikpɔea. Nɔviŋutsu Oral nye nɔviŋutsu
nyuiea ɖe, enye Kristo ƒe subɔla vavã. Ke abɔbɔ eɖokui ale gbegbe
be wòawɔe, gake ɖeko metsrina be matsɔ ɖokuinye aɖo afima kple
ŋutsua ɖe nenema, mikpɔea. Eyata ɖewohĩ anyo wu be maɖe asi le
eŋu ko. Enyo, ne egblɔ nam be, ne ebiam be, “Nɔviŋutsu Branham, va
kpe ɖe ŋunye la,” a—anye dzidzɔ nam be mawɔe. Gake, azɔ, ebɔbɔ
eɖokui eye enye nɔviŋutsu aɖe si fatu vavã. Ke ne ebia tso asinye be
mawɔe la, ma, tsã ɖe, mawɔe. Gake medi be nebiam, gbã, mikpɔea.
Anyo wu be nyemagblɔ nyaa ɖeke kuɖe eŋu o. Migagblɔe nɛ, azɔ o.
Mina—mina eya nebiam ko, ekema manya be esɔ gbe. Mikpɔea?
266 Gake azɔ—azɔ míakpɔ ɖa. Ame nenie xɔ…Enyo, azɔ, mina
míakpɔ. Gbedoɖameta gbalẽvi nenie le xɔa me? Mina makpɔ miaƒe
asiwo. Oo, geɖe li fũ, ɖewohĩ blaatɔ̃ bubu. Blaene, blaatɔ̃ bubu,
ɖewohĩ. Oo, ẽ ɖe, ɖewohĩ blaetɔ̃ bubu. Esɔ gbe. Azɔ míele—míele…
267 Míele wo xɔ ge. Azɔ míenye…Milé miaƒe agbalẽvia ɖe asi ko, ne
womeyɔ mi o. Mikpɔea, eƒo ga ewo to eŋu minuti ewo, eye me—medi
be mianɔ Kwasiɖa suku la me etsɔ ŋdi. Eye ɖewohĩ etsɔ, esi míawɔ
subɔsubɔ eve la, míate ŋu aɖe agbalẽviawo katã kloe ɖa siwo li na
mí ekem eye ekema—ekema miagadze egɔme yeyee le Dzoɖagbe.

268 Afika míenɔ le Dzoɖagbe zãme? Oo, afisia, míagblɔ be, le Tucson.
Migaŋlɔ be be miava Tucson azɔ o, ayi takpekpegã si le afima la me.
Ɖe amea ɖe le afisia tso Tucson a? Ɛ̃ ɖe. Kakaɖedzitɔe. Xexeame ƒe abɔ
teƒe la, kakaɖedzitɔe la, ele be nàtso afima. Nɔviŋutsu Carl Williams
nya kpe ge kplim tsã le esia ta, ŋkeke siawo dometɔ ɖeka. Esi meva
afisia zi gbãtɔ la, wonye du siwo nɔ ho ʋlim, eye mekpɔe be wogale
nenema kokoko.
269 Ema zu numame nam. Míaƒe bɔlu, afɔbɔlu, alo basketƒoha si le
mia dee, du siwo le ho ʋlim la, Jeffersonville kple New Albany,
oo, míatɔwo, míatɔwo, míatɔwo! Whew! Zã aɖeke meli si hoʋliʋli
gbogboa ɖe manɔ anyi o, ne woɖo bɔluƒoƒo anyi, ekema nyemenya
afisi wòate ŋu anye o.
270 Wole edzi ɣesiaɣi, menya, le Tucson. Gake Phoenix kpe wu
Tucson zi geɖe, mexɔe se nenema, elabena me…Tucson, nyemesusu
be ede Phoenix ƒe mamã etɔl̃ia o. Gake…
271 Míeyina ɖe afima, elabena ame kɔkɔe, nyui aɖewo le wo si le
afima, meka ɖe dzi. Afisiafi si meyi le xexeame, keke ɖo Afrika ƒe
avetsuwo me la, mekpɔa wo kokoko. Oo, míatɔwo! Edzrom be mate
ŋu ana be srɔñye nava afisia adzi ha ma na mi le zã aɖe me, “Wotso
Ɣedzeƒe kple Ɣetoɖoƒe, wotso didiƒe anyigbawo dzi.” Fifia, atso asi
do go esi megblɔ nenema.
272 Eyata, evɔña yina kuku ge na Nɔviŋutsu Rose. Nɔviŋutsu Rose
gblɔ be, “Nɔvinyɔnu Branham le afisia. Míana wòava, agblɔ nya
ɖeka.”
273 Egblɔ be, “Nye dzi ti kpo abe zi wuiatɔ̃ ene.” Ebe, “Metsɔ nye ta
ƒo ɖe agu.” Egblɔ be, “Bill, ne enya le afiaɖe le takpekpea me ko,”
ebena, “Kakaɖedzitɔe maɣla ɖokuinye.” Ekpea ŋu vavã. Eyata, me—
me—mava se nya tso esia ŋu tsã ne meɖo aƒe.
274 Mekpɔ mɔ be mi sɔhɛwo katã…Mele esia gblɔm, menye esi wòle
afisia ta o. Mienya nenema, kple mi amesiwo katã nyae. Mekpɔ mɔ
be ɖekakpui ɖesiaɖe si le xɔ sia me, ne eɖe srɔã la, be wòavivi nɛ
nenema ke, eye mianɔ anyi ɖedu dzidzɔtɔe, abe alesi nye kple srɔñye
míenɔ le ƒe siawo me ene. Ne kafukafu aɖe li woatsɔ ana Branham
ƒomea la, mina wòayi nɛ. Eyae nye fiasrɔ̃ la. Enyee vavã. Nu ɖeka
enye be, enye vidada vavã. Eye ke ne mekpɔ nusi wòle be wòado dzi
atsɔ la, mikpɔea, eye emegbe, enyo, a—awɔ nuku na mi nusi wonye.
Nukaŋutie, amewo nɔna ʋɔtrua nu, ŋkeke kple zã. Eye enɔ tsitre ɖe
nye kple ameha la dome, mikpɔea, afimae, le aƒe me. Ekema ema nye
dɔ sesẽ vavã.
275 Eye Billy Paul sue, mebua eŋu, zi geɖe, mekɔnɛ yia afisiafi, esime
dadaa ku, enye ɖevi suea ɖe ko. Dk. Adair gblɔna be, “Ènye ame tɔxɛ.”



NYAGBLƆƉILA VAVÃ AƉE ƑE MƆ 37

Eye manɔ mɔdodo dzi, akɔe anɔ yiyim, eye wòanɔ avi fam anɔ dadaa
dim, eye fafa li eteƒe mekɔ o, minyae, makɔe ɖe nye abɔta, alea.
276 Eye ga menɔ asinye be makpɔ eƒe…alo maƒle goemenotsi nyuitɔ
nɛ o. Metsɔ Coka-tukpa aɖe si ŋu nugbɔ le. Matsɔe ade eme afisia, alée
ɖe nye axatome, be wòaxɔ dzo. Ne eto avifafa akpa la, medoa asi ɖa,
alé nugbɔma de eƒe nu me. Ana wòanoe vie, eye magbugbɔ nugoe la
de afisia. Eye notsi agbã ɖe ŋunye keŋ, kple nusianu, minyae.
277 Menɔ ekɔm, anɔ yiyim tẽ, mienya, akɔe anɔ yiyim. Zãme la,
míatɔwo, míatɔwo, ale gbegbe medzea agbagba be maʋuʋui ne
wòadɔ alɔ,̃ eye be makpɔ amea ɖe si ava kpɔ egbɔ ne meyi be mado
gbe ɖa ɖe dɔnɔwo ta. Míezɔa mɔ eteƒe didi ɖe du. Mekpɔ mɔ be Eléa
mí ɖe asi nenema.
278 Menɔ ekpɔm etsɔ, esime wòkɔ via ŋutsuvi sue la. Eye mesusu be,
“Billy, nenema enɔ, ɣeyiɣi ʋeea ɖe va yi.” Enyo, nenemae dze be
míawɔ, aɖe mía ɖokuiwo ɖa le mɔa dzi, eye míana mɔnukpɔkpɔ ame
bubuwo. Woayra Aƒetɔ la ƒe Ŋkɔ.
279 “Ne dzata ɖe gbe la, mikpɔea, amekae mavɔ̃ o?” “Eye Mawu
vɔvɔ̃ enye nunya ƒe gɔmetoto.” Ele teƒea? Nenemae nunyala la gblɔ.
“Mawu vɔvɔ.̃”
280 Azɔ, medi be mi amesiwo le gbedoɖametafli ma me, tsi tre ɖe
afima, mi amesiwo katã nya be nyemenya naneke tso mia ŋu o la,
mikɔ miaƒe asiwo ɖe dzi. Amesiame. Dziƒo Aƒetɔ dɔmenyotɔ la nanye
nye Ʋɔnudrɔl̃a; le nusi menya nu la le nye agbe me la, nyemekpɔ
wo dometɔa ɖeke kpɔ le nye agbe me o. Ɖewohĩ woawo akpɔm, tso
ameha la me.
281 Azɔ, ame nenie le ameha la dome, nya be nyemenya naneke kuɖe
ye ŋu o? Gake, hã, èle dɔ lém, eye èxɔ se be, Mawu, yeate ŋu aka Eƒe
awu toga, eye Mawu aƒo nu nam be mayɔ wò, abe alesi Wòwɔ na
nyɔnu la ene, abe na nyɔnu gbãtɔ la ene? Oo, míatɔwo! Mewɔ yaa be
megblɔ mawunya wòdidi nenema gbegbe o. Ƒuƒoƒea ɖe nenema, si si
xɔse ma ƒomevi le la, ele be wòawɔe.
282 Aƒenɔ lae nye sia? Azɔ, aƒenɔa ɖee nye si. Míedo go fiẽ sia abe
amedzrowo ene, ke azɔ ele tsitre ɖe afisia. Eme kɔ ƒã be, ɖewohĩ ele
dɔ lém, alo ate ŋu anye be kuxi bubu le edzi.
283 Mikpɔea, Mawu wɔa nu bubuwo le dɔyɔyɔ dɔnɔwo godo, minyae.
Eye ale…Ke Edo ŋugbe be yeado go míaƒe hiãwo katã, míaƒe hiãwo,
ɣeaɖewoɣi menye míaƒe didiwo o, ke boŋ míaƒe hiãwo. Azɔ medi be
miabu, ɖeka ŋu azɔ, ne mieyi aƒe me, alo ne miexlẽe kpɔ tsã o la,
miaxlẽ Yohanes Kɔkɔe 4, eye—eye míakpɔe azɔ. Azɔ, le afisia, azɔ,
nyemeɖo ŋku dzi o…

284 Mina magblɔ nya sia. Mexɔe se be, subɔsubɔdɔ sia, loo ɖe
Wòakplɔm yi aƒe alo azɔ yi ŋgɔ kplii. Esia—esia yi keke nuwuwuɣi.
Alo, adɔm ɖe ƒugodo alo afiaɖe si womese Esia le kpɔ o. Mikpɔea?
Nane sɔ gbe le dzɔdzɔ ge. Miɖo ŋku dzi ko.
285 Ke, miɖo to, nyemenye nyaƒokadzrala o. Gake nɔviŋutsu nyui aɖe
le asinye le afisia si xɔna nyaƒoka siawo, eye eyae nye Am. Maguire.
Mexɔe se be James Maguire ye. Kple e—etóa, Nɔviŋutsu Sothmann
si le megbe afima, woawoe kpɔa nyaƒoka siawo dzi. Madi be, ne
nyalémɔ̃ aɖe le mia dometɔ aɖe si la…Nyemele nyaa ɖeke gblɔ ge
kuɖe eŋu fifia o, elabena nyemenya naneke tso eŋu o. Gake ne miaƒle
nyaƒoka aɖe le wo gbɔ la, miƒle nyaƒoka ma,Amegãwoe, Game Kae Nye
Esi? Miɖo to esia, Amegãwoe, Game Kae Nye Esi? Miƒoe le gbedodoɖa
me, ekema miadze gbedodoɖa ɖe tanye. Mikpɔea? Ne mie…Elabena,
miakpɔ nɔ—nɔnɔme sesẽ si me mele le afisia fiẽ sia. Aƒo nu tso anɔ
nɔnɔme sesẽ me ŋua, ne ɖeko mianya esi me mele, fifi laa la, le afisia
tututu la! Mikpɔea? Gake ele be mayi ŋgɔ. Aʋadziɖula megbugbɔna
gbeɖe o, eye amesi gbugbɔna la meɖua dzi gbeɖe o. Ele teƒe. Ele be
mawɔ ɖe nusi meɖe gbeƒãe la dzi. Mikpɔea? Azɔ, mexɔ Mawu dzi se.
Mexɔ Edzi se fifi laa.
286 Azɔ, afisia enye gɔmeɖokpe aɖe. Azɔ, ne me—ne menye mía
Aƒetɔ Yesu hetsi tre ɖe afisia la, eye nyɔnu sia le dɔ lém la, minya
be nyemate ŋu ayɔ dɔe o ne menye Aƒetɔ Yesu hã. Nyemate ŋu awɔe
o, elabena mewɔe vɔ xoxo. Azɔ, ame nenie nya be nyateƒee? [Ƒuƒoƒea
gblɔ be, “Amen.”—Tala.] Mikpɔea? Kakaɖedzitɔe.
287 Etsɔ nuvɔ̃ ɖesiaɖe ke xoxo. Eyɔ dɔ dɔléla ɖesiaɖe xoxo. Ehlẽ Ʋu
ma le Kalvaria xoxo. Woxe fe la xoxo. Woxe fea katã. Gake nusi
ko wòle be nàwɔ lae nye be nàxɔ Esia, axɔ Edzi se eye nàxɔ Esia.
Eye mète ŋu le Exɔ ge o vaseɖe esi nàxɔ Edzi se gbã. Mikpɔea? Axɔ
Nyanyui la dzi se.
288 Azɔ, ke nukae nenye be Etsi tre ɖe afisia, hedo kotu sia si Aƒetɔ
dɔmenyotɔ la na be Nɔviŋutsu kple Nɔvinyɔnu Williams woƒle nam,
anɔ ƒe atɔ̃ alo adẽ esi? Ke nukae adzɔ nenye be Etsi tre ɖe afisia le
kotu ma me, hedo kotu sia, eye nyɔnu sia le tsitre ɖe afisia?
289 Azɔ, ne abiteƒewo le Eƒe asi me la, Wògblɔ be, “Èkpɔa, nyee nye
Mesia la. Me…Èkpɔ abiteƒeawoa? Kpɔ Nye ŋgonu ɖa.” Azɔ, ameflula
ɖesiaɖe ate ŋu awɔ ema. Ele teƒe. Menye to ema dzi miadze Sii le o.
Eye ne Etsi tre ɖe afisia nenema la, manya be menye Eyae o. Manya
be menye ye o.
290 Elabena, ne Eva la, kpẽ la aɖi. Míava…Maɖi va anyigba dzi gɔ̃
hã o. Woakɔ mí yi, be míaɖakpe Eyama le yame. Mikpɔea? Míekpe
Eyama le yame. “Mí amesiwo susɔ le agbe la woahe mí kpakpli wo

siaa, be míaɖakpe Aƒetɔ la le yame.” Mava anyigba dzi kura o. Míado
go Eyama le yame.
291 Gake azɔ, Egblɔ be, “Manɔ anyi kpli mi, vaseɖe xexeame ƒe
nuwuwu. Nyemagblẽ mi ɖi akpɔ o.” Aleke Wòate ŋue? Eƒe Agbe.
Ekema, ne Eƒe Agbe le menye la, ekema manɔ Eƒe teƒe. Ekema, ne
anɔ nenema la, anye Agbe ma ke si nɔ Eyama mee, awɔ nu ɖeka
mawo ke si Wòwɔ.
292 Azɔ, ŋutsua ɖe kple nyɔnua ɖe esi, abe le Yohanes Kɔkɔe 4 me
ene. Edo go nyɔnua ɖe. Mekpɔ nyɔnua kpɔ tsã o. Mekpɔ Eyama kpɔ
o. Eye wotsi tre ɖe afima, ɖe du. Eye Wògblɔe nɛ, na nyɔnu si nɔ
vudoa to, nusi nye eƒe kuxi la. Eye esi Wòwɔ esia la, egblɔ bena,
“Aƒetɔ, medze sii bena nyagblɔɖila Nènye—Nènye.” Egblɔ bena,
“Gake míenya bena Mesia, ne Eva la, Amesi woyɔ be Kristo, gɔme
enye, ‘Amesiamina la’; ne Eva la, Awɔ nusiawo, agblɔ nusiawo na
mí.”

Eye Wògblɔ be, “Eyae Menye, si le nu ƒom na wò.”
293 Azɔ, ne Enye eyama ke etsɔ, egbe, yi ɖe mavɔmavɔ me la; negbe,
le ŋutilã ametia me ko la…Ezãna míaƒe ŋutilã. “Eyae nye weinti la.
Míawoe nye alɔawo.” Ekema, Gbɔgbɔ ma agawɔ nu ma ake tututu
abe alesi Wòwɔe esime Wònɔ Eyama me ene. Esia le teƒea? Ɖe esia
ana be miaxɔe sea? Migblɔ be, “Amen,” ne ele nenema. [Ƒuƒoƒea gblɔ
be, “Amen.”—Tala.]
294 Azɔ, aƒenɔ, nye la nyemenya wò o, nyemekpɔ wò kpɔ le nye agbe
me o, le nusi menya nu. Ele me ƒã be, ɖewohĩ miekpɔm kpɔ le mɔ dzi
alo le takpekpewo me, kple afi bubuawo. Gake esiae nye zi gbãtɔ si
míedo go.
295 Azɔ, ne—ne enye dɔyɔyɔe hiã wò la, enyo, me, ne mate ŋu awɔe
la, mawɔe, eye ne ɖe mɔnu aɖe le asinye. Ke nenye ganyawoe la, ne
ma—mate ŋu akpe ɖe eŋu la, mawɔe. Eye ne nàgblɔ be, ate ŋu anye
ame bubu la, nàgblɔ be, “Meva afisia, Nɔviŋutsu Branham, be nàdo
gbe ɖa ɖe—ɖe vinye ŋutsuvi, alo vinyenyɔnu, alo fofonye,” alo amea
ɖe ta. Mawɔe, mikpɔea, nusianu si mate ŋu awɔ.
296 Eye—eye ne ƒome ƒe kuxi aɖe le dziwò la, magblɔ be, “Medi be
mado go wò kple srɔw̃ò, ɖedu, be maɖo dze kpli mi le afiaɖe tovo na
afisia, miekpɔa, ekema mate ŋu aƒo nu na mia kple evea eye makpɔ
afisi tututu vodada la le.” Ekema, ne Gbɔgbɔ Kɔkɔe ɖe nua fia la,
nagblɔ be, “Lala vie. Èwɔ nusia le afisia tututu le ɣeyiɣi tɔxɛ sia me.”
Ema ɖɔ nya ma ɖo. Màte ŋu asẽ nu o. Mikpɔea? Nàgblɔ be, “Èwɔ
nusia le afisia.” Ekema, evɔ, mikpɔea. Azɔ, midze egɔme tso afima
tututu. Mikpɔea? Nenemae, wowɔnɛ.

297 Azɔ, ènya be mele nu ƒom na wò ɖe taɖodzinua ɖe ta. Menɔ
mawunya gblɔm. Mikpɔea? Ke ale ɖeko me—metsɔ ɖokuinye de—
de amisisi me na nu bubu, miekpɔa, be makpɔ be ɖe Gbɔgbɔ Kɔkɔe
ava awɔ dɔ ɖe dzinye to Mawume nunana dzi mahã; nusi fia be,
nyayananu eveawo li ɖe du, nusi nam Mawu ƒe amenuveve be makpɔ
ŋutegawo, eye makpɔ nusi le dzɔdzɔm, nusi ava dzɔ, nusi dzɔ va yi.
298 Mianya ne enye nyateƒe alo menyee o. Miele tsitre ɖe afisia ne
eglo hã le ame alafa atɔ̃ ŋku me, mikpɔea, alo ede ema nu kloe,
alafa etɔ,̃ alekee hã. Mikpɔea? Eye—eye mienya bena enye—enye…
Mienya nenye nyateƒee loo alo menyee o. Eye—eye ne enye nyateƒee
la, ekema Mawu ye. Biblia gblɔ be, “Ne amea ɖe le mia dome, nye
gbɔgbɔme me alo nyagblɔɖila, eye nusi wògblɔ la va me la, ekema
miɖo toe.” Mikpɔea? Azɔ, “Ne meva me o la, ekema migaɖo toe o.”
299 Azɔ, nyemenya naneke kuɖe nusi ta nyɔnua le afima ɖo o. Gake
azɔ Gbɔgbɔ Kɔkɔe nava, ne miakpɔ ɖa be Magblɔ esia fia o mahã.
Mikpɔea? Eye ɖe manye nu ɖeka ma ke si mía Aƒetɔ la wɔ o mahã!
Ema katã ko Wòate ŋu awɔ ne Ele tsitre ɖe afisia, elabena, miɖo ŋku
dzi be, Eyamae. Eyamae Wònye. Menye nyee o. Nyemenya nyɔnua
o. Mele eme ʋum be, nyemenyae o. Eyata, Eyama awɔe.

Azɔ, eme kɔ ƒã be, aƒenɔ la ɖo seselelãme nyuia ɖe le eƒe gbɔgbɔ
me.
300 Menye esi wòdo asi ɖe dzi tae o. Mi katã mienɔ takpekpewo me,
hekpɔ alesi wodo asi ɖe dzi, anɔ nu wɔm nenema, eye Gbɔgbɔ Kɔkɔe
la ayɔ wo enumake agblɔ nusi wonye la na wo. Mikpɔea? Ele teƒe.
Ema mefia naneke o. Miase woado ɣli ado aƒa; ɣemaɣi tututu, ekema,
nàgblɔe na wo zi ɖeka be, “Èli kple ŋutsu sia srɔ,̃” míekpɔe le afisia
tututu, kple nu bubu ɖesiaɖe. Enyo, minyae. Mienɔ kpekpeawo me
eye miekpɔ alesi nu mawo dzɔe, eye miekpɔ alesi nenem nuwo, ema
mefia naneke o.
301 Gake ewɔ sigbe aƒenɔ la ɖo seselelãme nyui aɖe le eƒe gbɔgbɔ
me. Azɔ, aƒenɔa le dɔ lém nane mele yiyim nyuie o. Mele ŋku ɖe eŋu,
alesi wòle nu ɖumee. Ele ŋgɔnye fifia, le kplɔ̃ ŋu, eye eƒe nuɖuɖuwo
le tɔxɛ alo nane, nuɖuɖu saga ƒomevi aɖe. Esɔ gbe. Nyateƒe yea?
[Nɔvinyɔnu la gblɔ be, “Ele teƒe.”—Tala.] Ekema kɔ wò asi yi dzi be
amewo nakpɔe. Mikpɔea? Mekpɔ aƒenɔ la le ŋgɔnye, wòle nane wɔm.
Nusianu si wònye la, ele nyaƒoka dzi. Mikpɔea? Esɔ gbe. Azɔ, ale ko
be mianya nusitae la…Enye ame nyuia ɖe.
302 Milé ŋku ɖe eŋu sẽ. Azɔ Gbɔgbɔ la le amisisi nam. Azɔ, amesiame
nanɔ anyi le bubu me vavã. Miyi dzi mianɔ gbe dom ɖa. Minɔ
gbedodoɖa me, elabena mekpɔ Esia wòɖe zɔ va ameha la dzi fifi laa.
Mikpɔea? Azɔ minɔ anyi kpoo.

303 Mina míagatrɔ ɖe aƒenɔ la ŋu ake, be míaƒo nu nɛ. Nu ɖesiaɖe
si Wògblɔ na mi la…Ɛ̃ ɖe. Yee nye si. Ele kplɔ̃ ŋuti. Dɔ—dɔmeɖui
ye. Eye enye nane ƒomevi abe abidɔ ene alo nane si le ƒodo me.
Ðɔkita aɖe kpɔwò na esia. Eye, egblɔ be, dɔa le ŋuwò eteƒe didi. Eye,
tsã la, wogblɔ be, “Dɔgbomebie le egɔme dzem.” Eye azɔ egblɔ nya
aɖe. Nukae nye ema? “Dɔgbogã. Dɔgbogã. Dɔgbogã,” Mese wògblɔ
nenema. Mikpɔea? Esɔ gbe. Ele teƒe tututu. Wò ŋkɔe nye Aƒenɔ
McCow. Ele teƒe. Heyi azɔ, naxɔe se kple wò dzi katã.

Èxɔe sea?
304 Esi èfa avi nenema la, wò si nɔ anyi ɖe megbe afima, amegã,
dzɔfito ƒe dɔmawɔmawɔ ma si le ŋuwò la ele be woaka ɖe me na wò
fifia ne èxɔe se. Ehaya azɔ. Esɔ gbe, eyae wɔe. Amen.

Nuka ŋue wòka asii?
305 Ŋutsu, abe ame eve le emegbe afima, kple ʋukawo ƒe lialia, ne
wò hã èxɔe se ko, aƒetɔ!
306 Nuka ŋue wòka? Ɖe miate ŋu akpɔ Kekeli ma si tɔ ɖe afima oa?
Mikpɔ Sika si me kɔ le afima ɖa. Nyemenya ŋutsu la o, nyemekpɔe
kpɔe le nye agbe me kpɔ o. Xɔ Aƒetɔ Yesu dzi se ko.
307 Azɔ, le afiaɖe la, vidzĩ suea ɖe le afisia, vidzĩ aɖe si ƒe kɔ glɔ.̃ Eyae
nye ma. Nyemenyae o. Xɔe se, nɔvinyɔnu. Devi ma ƒe kɔ ma adzɔ, ne
èxɔe se.

Nuka ŋu wòka? Aleluya.
308 Nu bubua ɖe li kuɖe kɔ ŋu. Mekpɔe. Nyɔnu aɖe wònye. Nyemate
ŋu akpɔ afisi wòle o. Ɛ̃ ɖe. Enɔ anyi ɖe afisia, le avi fam. Aƒn. Riley,
xɔ Aƒetɔ Yesu Kristo dzi se, wò kɔ la akpɔ dɔyɔyɔ. Xɔe se.
309 Nyemenya nyɔnu la o. Nyemekpɔe kpɔ le nye agbe me o. Nu ɖeka
si wòle be nàwɔ lae nye be nàxɔ Yesu Kristo dzi se. Mixɔ esia sea?
Xɔse nenɔ mia si.
310 Nyemenya wò o, amegã. Míenye amedzrowo na mía nɔewo, le
nusi menya nu. Èxɔe se be Yesu Kristo ate ŋu agblɔ nusi nye wò kuxi la
nama? Ènya ne ele teƒe alo mele teƒe o, alo oa? Ne nàte ŋu axɔe se kple
wò dzi katã fifia la! Yi dzi nazɔ yi ameha la dome. Èxɔe se be srɔw̃ò
si le afima hã, le dɔyɔyɔ kpɔ gea? [Nɔviŋutsua gblɔ be, “Ɛ.̃”—Tala.]
Ŋku ƒe kuxi, ele fu kpem le ŋkudɔ si me. Èxɔe sea? Mètso afisia o. O.
Ètso afisi tsi geɖewo le, lemɔa ɖe nu. Enye ƒutadu. California ye, Los
Angeles. Trɔ yi, Am. Bowman, eye wò lãme nasẽ. Eye Yesu Kristo ayɔ
dɔ wò.
311 Èxɔe sea? Azɔ, wò, ame ɖesiaɖe ate ŋu akpɔ dɔyɔyɔ fifi laa ne
èxɔe se. Miexɔe se nenema?

312 Ekae kuɖe mi amesiwo le gbedoɖametafli la me ŋu, miawo hã,
miexɔe sea? Xɔse nenɔ mia si ko, eye migake ɖi o. Mixɔe se kple miaƒe
dzi katã, milala vie.
313 Aƒenɔ sia, susu si ta metɔ te ɖe egbɔ la, ele nɔnɔme sesẽa ɖe me.
Nyɔnu sia aku enumake ne womewɔ nane nɛ o, elabena vɔvɔli do ɖe
edzi. Mikpɔ vɔvɔli yibɔ ma ɖa le edzi?
314 Woagagblɔea, minyaa, miekpɔna ku ƒe vɔvɔli ma le amewo dzi,
woɖee foto kple fotoɖemɔ,̃ tututu abe Aƒetɔ ƒe Dɔla ene? Ele mía si
míetsɔe ku míaƒe gbedoxɔ me; nu gã gã yibɔ aɖe, si le abe ahom sesẽ
ene, si le nyɔnu aɖe dzi. Wogblɔ nɛ be negaɖe foto o. Ke Gbɔgbɔ
Kɔkɔe gblɔ be, “Ɖe ɖeka fifi laa.” Eye woɖe foto la, ke eyae ma le
afima. Mikpɔea? Le akpa eveawo, afisia. Etsɔe ku ɖe afima tututu.
315 Mi amesiwo tso agbadɔa me, mia dometɔa ɖewo siwo le afisia,
Nɔviŋutsu Fred kple ame mamleawo, nu ɖeka ma ke enye si tɔ ɖe
nyɔnu sia ƒe tame tututu.
316 Kansa le eŋu, esɔ, le vevegoe me. Ele teƒe. Ele teƒea? Kɔ wò asi yi
dzi ne enye nyateƒe. Mikpɔea? Azɔ viviti la bu, esi nyemegblɔ nyaa
ɖeke o. Mikpɔea, eƒe xɔse ɖeɖeko, eyae wɔe. Heyi, nànɔ exɔm se.
Amen. Amen. Mègake ɖi o. Heyi ko naxɔe se kple wò dzi katã.
317 Dzidɔ wua ame sɔgbɔ, gake mawu wò ya o ne èxɔe se. Amen.
Heyi ko, nànɔ gbɔgblɔm be, “Akpe na Aƒetɔ.” Heyi eye nàhaya. Esɔ
gbe.
318 Abosam di be yeatsɔ ƒunukpeƒedɔ sia ƒuwò wò agbea katã. Gake
ne èxɔe se kple wò dzi katã la, Yesu Kristo ayɔ dɔ wò. Èxɔe sea? Tsɔ
wò mɔ, nanɔ akpe dam na Mawu.
319 Èxɔe se kple wò dzi bliboa? Àte ŋu ayi aɖaɖu wò fiẽnuɖuɖu,
eye dɔmeɖui ma adzo le dziwò. Heyi ko nàgblɔ be, “Woakafu Aƒetɔ!”
Heyi, nàxɔ Edzi se kple wò dzi katã.
320 Wò hã, dɔmeɖui le ŋuwò. Xɔe se kple wò dzi katã, eye nàdzo, ke
Yesu Kristo ayɔ dɔ wò. Esɔ gbe.
321 Nukae miele vɔvɔm̃ na nenema gbegbe? Dzibibi le fu ɖem na wò.
Esusɔ vie ko nàlé susumedɔ, Satana le alakpa dam na wò. Gake evɔ
azɔ. Èxɔ dzinye sea? Heyi, nàgblɔ be, “Woakafu Aƒetɔ!”
322 Aƒetɔ Yesu, mele gbe dom ɖa be Nàyɔ dɔ mía nɔvinyɔnu la eye
nàda gbe le eŋu, le Yesu ƒe Ŋkɔ me. Amen.
323 Va, nànɔ exɔm se, nɔvinyɔnu. Le Yesu Kristo ƒe Ŋkɔ me, meda
nye asiwo ɖe edzi hena eƒe dɔyɔyɔ.
324 Va, nɔvinyeŋutsu. Le Yesu Kristo ƒe Ŋkɔ me, meda nye asiwo ɖe
nɔviŋutsu la dzi hena eƒe dɔyɔyɔ. Amen.

325 Ame neni sie dzi si xɔ se le, le asi ma si akɔ ɖe dzi la ƒe megbe?
Azɔ tsɔ asi ma da ɖe amea ɖe dzi le axawò. Nàgblɔ be, “Ɖe Amos
agblɔ nenema?” Agblɔe godoo. Eyae nye Aƒetɔ la ƒe Nya. Kɔ wò asi
yi dzi, nàxɔe se.
326 Yesu gblɔ be, “Dzesi siawo lakplɔ amesiwo xɔe se la ɖo. Ne woda
woƒe asiwo ɖe dɔlélawo dzi la…” Megblɔ gɔ̃ hã be woado gbe ɖa ɖe
wo ta o. Ebe, “Ne woda woƒe asiwo ɖe dɔlélawo dzi la, ada woƒe asi
ɖe wo dzi ko, eye woƒe lãme lasẽ.”

Mina míado gbe ɖa.
327 Aƒetɔ Yesu, Fia la ɖe gbe kple Eƒe Gbe bena, “Dzesi siawo lakplɔ
amesiwo xɔe se la ɖo. Ne woda woƒe asiwo ɖe dɔlélawo dzi la,
woƒe lãme lasẽ.” Aƒetɔ Mawu, na be gbɔgbɔvɔ̃ ɖesiaɖe nado ɣli.
Na be dɔléle ɖesiaɖe nadzo. Na be abosam nakpɔ gege, eye Mawu
viwo nadzo le xɔ sia me fiẽ sia le dziɖuɖu me eye le Yesu Kristo ƒe
tsitretsitsi kple ŋusẽ me.
328 Mixɔe se. Ele teƒe. Minɔ anyi kplii ko. Gblɔ be, wò asi nanɔ amea
ɖe dzi ko, nàgblɔ be “Aƒetɔ, yɔ dɔ wo.” Medi be miado gbe ɖa. Medo
gbe ɖa vɔ. Medi be miawo hã miado gbe ɖa ɖe amea ɖe ta. Mienye—
mienye…Mienye Kristotɔ abe nye ene. Mí katã míenye Kristotɔwo.
Azɔ do gbe ɖa ɖe amea ɖe ta. Wole gbe dom ɖa ɖe tawò.
329 Azɔ, aleke nàdi be amea ɖe nado gbe ɖa ɖe ye ta? Do gbe ɖa ɖe
wo ta abe alesi nàdi be amea ɖe nado gbe ɖa ɖe tawò ene. “Miwɔ na
ame bubuwo, nusi miedi be woawɔ na mi.” Do gbe ɖa, ɖi anukware,
abe alesi nèdi be woado gbe ɖa ɖe ye ta ene.
330 “Eye xɔse ƒe gbedodoɖa la aɖe dɔléla la. Mawu afɔ̃ wo ɖe tsitre.
Eye ne dzimaxɔse aɖe le wo dzi la, woaɖee ɖa le wo dzi.” Nukaŋutie?
“Fia la ɖe gbe. Amekae agbe nya gbɔgblɔ ɖi? Amekae agbe ɖaseɖiɖi
ne Fia la ɖe gbe?” Eƒe Nya gblɔ be, “Enye eyama ke etsɔ, egbe, yi ɖe
mavɔmavɔ me.”

Nɔviŋutsu Fuller, va. Mawu nayra wò. 

